
ገጽ  3 ገጽ  3 ገጽ  4ገጽ  4 ገጽ  5ገጽ  5ገጽ  2ገጽ  2 ገጽ  7ገጽ  7

ርእሰተኣማንናት ብኸ መይ . . . ርእሰተኣማንናት ብኸ መይ . . . ፕሮቲን ብብዝሒ ምውሳድ . . .ፕሮቲን ብብዝሒ ምውሳድ . . . ፈስቲቫል ‘ዓለል-ፈለል’፡ ፈስቲቫል ‘ዓለል-ፈለል’፡ 

ግጥሚ እንታይ እዩ? ገጣሚኸ?ግጥሚ እንታይ እዩ? ገጣሚኸ?

ተጋዳላይ ሓምድ እድሪስ ኣሰናይ ተሰዊኡ
ገዲም ተጋዳላይ ሓምድ እድሪስ ኣሰናይ፡ 

ብ24 ሕዳር ኣብ መበል 79 ዓመት 
ዕድመኡ ብሕማም ተሰዊኡ።
ኣብ 1967 ናብ ተጋድሎ ሓርነት 

ኤርትራ ዝተሰለፈን ኣብ 1971 ናብ 
ህዝባዊ ሓይልታት ሓርነት ኤርትራ 
ዝተጸንበረን ተጋዳላይ ሓምድ፡ ኣብ ክፍሊ 
ተዕሊም፡ ተዋጋኢ ሰራዊት ካብ ተራ ክሳብ 
ኣዛዚ ቦጦሎኒ፣ ከምኡ’ውን ኣብ ክፍሊ 
ህዝብን ህግደፍ ዞባ ዓንሰባን ብዝተፈላለየ 
ጽፍሕታት፡ ኣብ ምምጻእ ናጽነትን ምኽባር 
ልኡላውነትን ንህዝቡን ሃገሩን ብተወፋይነት 
ዘገልገለ ሓርበኛ’ዩ።
ገዲም ተጋዳላይ ሓምድ እድሪስ ኣሰናይ፡ ብዓል ሓዳርን ኣቦ 3 ደቂን እዩ።
ስነ-ስርዓት ቀብሩ ድማ፡ ትማሊ 25 ሕዳር ኣብ መካነ-መቓብር ሓርበኛታት ከረን 

ተፈጺሙ።
ሚኒስትሪ ምክልኻል - እዚ ህዝባዊ ሰራዊት ኤርትራ፡ ብመስዋእቲ ገዲም ተጋዳላይ 

ሓምድ እድሪስ ኣሰናይ ዝተሰመዖ መሪር ሓዘን እናገለጸ፡ ንስድራ-ቤቱን መቓልስቱን 
ጽንዓት ይምነ።

ሓላፊ ውድባዊ ጉዳያት ህግደፍ፡ ንኤርትራውያን ነበርቲ ቐጠር ሰሚናር ኣካዪዱ
ሓላፊ ውድባዊ ጉዳያት ህዝባዊ ግንባር 

ንደሞክራስን ፍትሕን ኣቶ ዩሱፍ ሳይቕ፡ 
ብምኽንያት’ቲ ካብ 20 ክሳብ 22 
ሕዳር ዝተኻየደ መበል 13 ዓመታዊ 
ፈስቲቫል ማሕበረኮም ኤርትራውያን 
ነበርቲ ቐጠር፡ ሰሚናር ኣካዪዱ።
ኣብ’ቲ ብ23 ሕዳር ኣብ ከተማ 

ኣ’ደውሓ ዝተኻየደ ኣኼባ፡ ኣቶ 
ዩሱፍ፡ ኣብ ህልው ኩነታት ሃገርን 
ማሕበራዊ ፍትሒ ንምስፋን ዝሰላሰል 
ዘሎ ልምዓታዊ መደባትን፡ ከምኡ’ውን 
ኣብ ዞባውን ዓለማውን ኩነታትን 
ምዕባለታትን ዘተኰረ ሰፊሕ መግለጺ 
ሂቡ።
መንግስቲ ኤርትራ፡ ኣብ ምውዳድ 

ማሕበራዊ ኣገልግሎታት ከም ትምህርቲ፡ 
ጥዕና፡ ዝስተ ማይ፡ ቀረብ ጸዓትን ካልእን 
ዝገበሮ ገዚፍ ወፍሪ፡ ገና ብድሆታት’ኳ 
እንተሎ - ዝምስገን ውጽኢት ይርከቦ 
ከምዘሎ፣ ብፍላይ ድማ ኣብ ገጠርን 
ርሑቕ ከባቢታትን ንዝዕመም ዘሎን 

ኣብ መጻኢ ክትግበር ዝተታሕዘ 
ፕሮጀክትታትን ብዝርዝር ኣብሪሁ። 
ምሕያል ማሕበረኮማት፡ ምሕያል 

ምስ ሃገር ዝህሉ ምትእስሳር ከምዝዀነ 
ዝጠቐሰ ኣቶ ዩሱፍ፡ ተሳተፍቲ ኣብ 
ምድንፋዕ ሓድነት ዜጋታትን መደባት 
ሃገራዊ መኸተን ንቑሕ ኣበርክቶ 
ክገብሩ ድሕሪ ምዝኽኻር፡ ካብ 
ተሳተፍቲ ንዝቐረበ ሕቶታት መሊሱን 
ርእይቶታቶም ሰሚዑን።
ኣብ መወዳእታ ተሳተፍቲ፡ ተወጢኑ 

ዘሎን ኣብ መጻኢ ዝውጠንን መደባት 
ልምዓት ንምዕዋት፡ ካብኦም ዝሕተት 
ከምዘማልኡ ኣረጋጊጾም።
ሓላፊ ውድባዊ ጉዳያት ህዝባዊ 

ግንባር ንደሞክራስን ፍትሕን ኣቶ 
ዩሱፍ ሳይቕ ብተወሳኺ፡ ምስ ኣካየድቲ 
ማሕበረኮምን ህዝባውያን ማሕበራትን 
ተመሳሳሊ ርክብ ከምዘካየደ፡ ካብ’ቲ ቦታ 
ዝበጽሓና ሓበሬታ ኣፍሊጡ።
መበል 13 ፈስቲቫል ማሕበረኮም 

ኤርትራውያን ነበርቲ ቐጠር፡ ንባህላዊ 
ብዙሕነት ህዝቢ ኤርትራ፡ ከምኡ’ውን 

ኣብ ወጻኢ ዝነብሩ ኤርትራውያን ምስ 
ባህሎምን ታሪኾምን ዘለዎም ጥቡቕ 

ምትእስሳር ብዘንጸባርቕ መሰናድኦታት 
ማዕሪጉ ቀንዩ።

ማእከል - ባህልን ስፖርትን ንምሕያል ዝዕላማኡ ዓውደ-ዘተ ተወዲቡ

ክፍሊ ባህልን ስፖርትን ዞባ 
ማእከል፡ ህዝባዊ ሰረት ንጥፈታት 
ባህልን ስፖርትን ብምድልዳል ዝያዳ 
ውጽኢታዊ ስራሕ ንምስልሳል 
ዝዓለመ ዓውደ-ዘተ፡ ብ22 ሕዳር 

ኣብ ኣዳራሽ ምምሕዳር ዞባ ማእከል 
ኣቃኒዑ።
ዋና ዳይረክተር ናይ’ቲ ክፍሊ ኣቶ 
ኣስመሮም ጸጋብርሃን፡ ዕላማ’ቲ ዓውደ-
ዘተ ድሕሪ ምዝርዛር፡ ኣገዳስነት 

ባህልን ስፖርትን ኣብ ምዕቃብ ሃገራዊ 
መንነትን ህንጸት ብቑዓት ወለዶታትን 
ብምጥቃስ፡ ነቲ ኣብ ኩሉ ደረጃታት 
ዝውጠን መደባት ንምትግባር፡ ውሁድ 
ጻዕሪ ናይ ኩሉ ኣካል ሕብረተሰብ 

ኣገዳሲ ከምዝዀነ ኣገንዚቡ።
ተሳተፍቲ ብወገኖም፡ በብከባቢኡ 

ዝቘሙ ተወከልቲ ወይ ሽማግለታት፡ 
ኣብ ባህልን ስፖርትን ኣፍልጦ ዘለዎም 
ክዀኑ፣ ከምኡ’ውን ብደረጃ ንኡስ 
ዞባ ንዝምስረት ኣሃዱ ኣቐዲሙ ዘድሊ 
ናውቲ ክዋደድ ዝብል ርእይቶታት 
ኣቕሪቦም።
ኣብ’ቲ ዓውደ-ዘተ፡ ኣመሓዳሪ ዞባ 
ማእከል ኣቶ ፍስሃየ ሃይለ፡ ዋና ኣካያዲ 
ስራሕ ኣቶ ዘርኢት ተወልደብርሃን፡ 
ሓለፍቲ ክፍልታትን ኣመሓደርቲ 
ንኡሳን ዞባታትን፡ ከምኡ’ውን ሓለፍቲ 
ሃገራውያን ማሕበራትን ወከልቲ 
ባህልን ስፖርትን ተሳቲፎም ነይሮም።

ተሰነይ - ኣህጉራዊ መዓልቲ ቈልዑ ተዘኪራ
20 ሕዳር - ኣህጉራዊ መዓልቲ ቈልዑ፡ 

“ትምህርቲ መሰረት ብሉጻት ቈልዑ” 
ብዝብል ቴማ፡ ኣብ ሃገርና ንመበል 33፣ 
ብዓለም ደረጃ ድማ ንመበል 66 ግዜ፡ 
ትማሊ 22 ሕዳር ኣብ ከተማ ተሰነይ 
ብኽብ ዝበለ ስነ-ስርዓት ተዘኪራ።
ኣብ’ቲ ሚኒስተር ዕዮን ማሕበራዊ ድሕነትን 

ወ/ሮ ልኡል ገብረኣብን ኣመሓዳሪ ዞባ ጋሽ-
ባርካ ኣምባሳደር ማሕሙድ ዓሊ ሕሩይን 
ዝርከብዎም ሰበ-ስልጣን ዝተረኽቡሉ 

ኣጋጣሚ፡ ኣብ ሚኒስትሪ ዕዮን ማሕበራዊ 
ድሕነትን ዳይረክተር ጨንፈር ድሕነት 
ቈልዑን ስድራ-ቤትን ኣቶ ተስፉ ሰሎሙን 
ኣብ ዘስመዖ ቃል፡ መንግስቲ ኤርትራ 
መሰላት ቈልዑ ብምልኣት ንምርግጋጽ 
ልዑል ኣቓልቦ ሂቡ ይሰርሕ ከምዘሎ፣ ከም 
ውጽኢት ናይ’ቲ ኣብ ቈልዑ ዝግበር ዘሎ 
ወፍሪ ድማ፡ ኣብ ኩሉመዳያዊ ዕብየቶም 
ዓቢ ገስጋስ ይምዝገብ ከምዘሎ ኣብሪሁ።
ዋና ዳይረክተር ክፍሊ ማሕበራዊ 

ኣገልግሎት ዞባ ጋሽ-ባርካ ኣቶ ፍራንኮ 
ኩባባ ብወገኑ፡ መንግስቲ ኤርትራ መሰልን 
ድሕነትን ቈልዑ ናይ ቀዳምነታት ቀዳምነት 
ሂቡ ክሰርሓሉ ዝጸንሐን ዘሎን ምዃኑ 
ብምጥቃስ፡ ውጽኢቱ ኣብ ባይታ ጐሊሑ 
ይርአ ከምዘሎ ገሊጹ።
እቲ መደብ፡ ኣባላት ቀያሕቲ ዕምባባ 

ጉጅለ ባህሊ ሃማመተኤን ተመሃሮ 
ዝተፈላለያ ኣብያተ-ትምህርትን ብዘቕረብዎ 
መሰናድኦታት ደሚቑ ነይሩ።

ሻምፕዮን ባድመንተን ዞባ ሻምፕዮን ባድመንተን ዞባ 
ማእከል ተዛዚሙማእከል ተዛዚሙ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 
ትንሱእ ፍስሃየ
ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ፕሮቲን ብብዝሒ ምውሳድ ጸገም ኣሎዎ ዶ?ፕሮቲን ሓደ ካብቶም ንጥዕናና ኣገዳሲ 
ዝኾነ መኣዛዊ መግቢ እዩ። ጭዋዳታት፡ 
ኣካላትን ኣዕጽምትን ኣብ ምህናጽን 
ምጽጋንን ይጠቅም። ልዑል ትሕዝቶ 
ፕሮቲን ዘለዎ መግቢ’ውን ኣብ ኣካላትና 
ዘሎ ስብሒ ኣብ ምጉዳል ይሕግዝ 
እዩ። ቀልጢፉ ናይ ጽጋብ ስምዒት ስለ 
ዝፈጥር’ውን ክብደት ሰብነት ኣብ ምጉዳል 
ተራ ኣለዎ። 
እዚ ይኹን’ምበር ልዑል ትሕዝቶ 

ፕሮቲን ምውሳድ’ውን ንባዕሉ ንህይወትና 
ዝፈታትን ኣሉታዊ ሳዕቤን ከምዘልዎ 
ምፍላጥ ኣድላዪ እዩ። ክኢላታት ስነ 
መግቢ፡ ኣብ ንወስዶ ዓቐን ፕሮቲን 
ግቡእ ቆላሕታ ክንገብር ከም ዘለና እዮም 
ዝመኽሩ። 
ምስ ምውሳድ ልዑል ፕሮቲን ተኣሳሲሩ ምስ ምውሳድ ልዑል ፕሮቲን ተኣሳሲሩ 

ዝመጽእ ጸገማትዝመጽእ ጸገማት
ዝኾነ መኣዛዊ መግቢ ብልዕሊ ዓቐን ምስ 

እንወስዶ ኣብ ጥዕናና ኣሉታዊ ሳዕቤን 
እዩ ዘለዎ። ንነዊሕ እዋን ልዑል ዝዓቐኑ 
ፕሮቲን ክትወስድ ምጽናሕ ንባዕሉ 
ንዝተፈላለዩ ሕማማት እዩ ዘቃልዕ። 
ምውሳኽ ክብደት ሰብነትምውሳኽ ክብደት ሰብነት
ፕሮቲን ዘለዎ መግቢ ምውሳድ፡ ቀልጢፉ 

ናይ ጽጋብ ስምዒት ስለ ዝፈጥር ብዙሕ 
ካብ ምምጋብ ክትቁጠብ የኽእለካ እዩ። 
በዚ መንገዲ፡ (እቲ ትወስዶ ዓቐን ፕሮቲን 
ብዓቐኑ ምስ ዝኸውን ጥራይ እዩ) ክብደት 
ሰብነትካ ኣብ ምሕላው እወታዊ ጥቕሚ 
ዝህልዎ። ካብቲ መዓልታዊ ክንወስዶ ዘለና 
ዓቐን ንላዕሊ፡ ንሓያሎ ዓመታት ፕሮቲን 
ክንወስድ ምጽናሕ ግና ብኣንጻሩ ንልዑል 
ክብደት ሰብነት እዩ ዘቃልዕ። ምኽንያቱ፡ 
እቲ ልዕሊ ዓቐን ፕሮቲን፡ ብምልኡ ኣብ 
ጥቕሚ ክውዕል (ክቃጸል) ስለ ዘይክእል 
ናብ ስብሒ ተቐይሩ ኣብ ሰብነትና 
ይኽዘን።
ጸገም ምስትንፋስጸገም ምስትንፋስ
ልዑል ዝዓቐኑ ፕሮቲን ንዝተናውሐ እዋን 

ምውሳድ ኣብ ስርዓተ ምስትንፋስ ሕጽረት 
ከስዕብ ይኽእል። እዚ ብፍላይ ክንወስዶ 
ዝጸናሕና ዓቐን ካርቦ-ሃይድሬድስ ዝተወሰነ 
ምስ ዝኸውን ማለት እዩ። ንወስዶ ዓቐን 
ብዙሕ ምስ ዝኸውን፡ ኣካላትና ዘካይዶ 
መስርሕ ሜታቦሊዝም (ማለት ምሕቃቕ 
መግቢ) ናብ ደረጃ ‘ኬቶሲስ’ (ketosis) እዩ 

ዝቕየር። ‘ኬቶሲስ’፡ ኣካላትና ጸዓት ከቃጽል 
እኹል ካርቦ-ሃይድሬድ ምስ ዘይረክብ 
ዝፍጠር መስርሕ ምሕቃቕ መግቢ እዩ። 
እዚ ዓይነት መስርሕ’ዚ ባህ ዘየብል ሕማቕ 
ሽታ ስለ ዝፈጥር ኣብ ስርዓተ ምስትንፋስ 
ኣሉታዊ ሳዕቤን እዩ ዘለዎ። እዚ ዓይነት 
ጸገም’ዚ ዝያዳ ብዕድመ ኣብ ዝደፍኡ 
ሰባት የጋጥም።
ከምዚ ዓይነት ጸገም’ዚ ዘጋጠሞም 

ሰባት፡ ብብዝሒ ማይ ክወስዱ፡ ደጋጊሞም 
ኣፎምን ኣስናኖምን ክሓጽቡ፡ ከምኡ’ውን 
ጽቡቕ መኣዛ ዘለዎ ማስቲካ ክሓይኵ እዩ 
ዝምከር።
ገለ ካብቶም ከምዚ ዓይነት ጸገም ዘለዎም 

ሰባት፡ መንፋሕቲ ከስዐ’ውን የጋጥሞም 
እዩ። 
ውጽኣትውጽኣት
ከም ጸባን ውጽኢት ጸባን፡ ከምኡ’ውን 

ዝተመስርሑ ብፕሮቲን ዝሃብተሙ 
መግብታት ቀጻሊ ምውሳድ፡ ኣካላትና 
ጽሕጊ ክረክብ ዘለዎ ተኽእሎ ስለ 
ዝዕንቅጾ፡ ብውጽኣት ብቐሊሉ ተጠቃዕቲ 
ኢና ንኸውን። ከምዚ ዓይነት ጸገም 
ምስ ዘጋጥመና፡ ሰብነትና መታን 
ክጠልል ብብዝሒ ከም ማይ ዝኣመሰለ 
ፈሳሲ ክንወስድ፡ ከም ቡንን ኮካ ኮላን 
ካብ ዝኣመሰሉ መስተ ድማ ክንቁጠብ 
ይግበኣና። ጎኒ ጎኒ’ዚ ልዑል ጽሕጊ ዘለዎም 
ከም ጥረታት ዝኣመሰሉ መግብታት 
ክንወስድ ኣለና። 
ጉድኣት ኣብ ኩሊትጉድኣት ኣብ ኩሊት
ልዑል ፕሮቲን ትሕዝቶ ዘለዎ 

መግብታት ንነዊሕ እዋን ብብዝሒ 
ምውሳድ ጠንቂ ዝተፈላለዩ ዓይነት ሕማም 
ኩሊት ኮይኑ ከም ዝጸንሕ ዝተፈላለዩ 
ሕክምናዊ መጽናዕትታት ከረጋግጽዎ 

ክኢሎም እዮም። 
እዚ ክኸውን 

ዝኸኣለ፡ ፕሮቲን 
ንምድላው ኣብ 
ዝነጥፍ ውህደት 
‘ኣሚኖ ኣሲድ’ 
(amino acid)፡ 
ዝያዳ ‘ናይትሮጂን’ 
(nitrogen) ዝተባህለ 
ባህታ ክፈጥር ስለ 

ዝኽእል እዩ። ኣብ ኣካላትና ዝያዳ ባእታ 
‘ናይትሮጂን ‘ምስ ዝህሉ፡ ኩሊት ንምእላዩ 
ልዕሊ ዓቕማ ክትሰርሕ እያ ትግደድ። 
እዚ ምስቲ ካብ ፕሮቲን ዝርከብ ረስሓት 
ንምጽራይ እተካይዶ ልዑል ዕዮ ሓዊስካ፡ 
ኩሊት ክትዳኸምን ክትህሰን ግድን 
ይኸውን። 
ንተኽእሎታት ሕማም መንሽሮ የዛይድ
ልዑል ትሕዝቶ ፕሮቲን ዘለዎም ከም 

ስጋ ከብቲ ዝኣመሰሉ ዓይነት መግብታት 
ምምጋብ ምስ ዝተፈላለዩ ዓይነት ሕማም 
መንሽሮ ምትእስሳር ከም ዘለዎም ኣብ 
2021 ዝተኻየደ ሓዲሽ መጽናዕቲ የነጽር። 
ብመሰረት እቲ መጽናዕቲ፡ ልዑል ፕሮቲን 
ጠንቂ መንሽሮ መዓንጣ፡ መንሽሮ 
ጡብን መንሽሮ ብልዕትን ኮይኑ እዩ 
ተጠቒሱ።
ብመሰረት እቲ መጽናዕቲ፡ ልዑል 

ፕሮቲን ዝትሕዝቶኦም ከም ስጋ 
ዝኣመሰሉ መግብታት ‘ካርሲኖጀኒክ’ (car-
cinogenic) ዝተባህለ ውህደት ስለ ዘለዎም 
እዩ። ‘ካርሲኖጀኒክ’ ጠንቂ መንሽሮ ኮይኑ 
ዝጥቀስ ካብ ሆርሞናት ዝነዝዕ ውህደት 
እዩ።
ሕማም ልቢሕማም ልቢ
ብብዝሒ ቀይሕ ስጋ ከምኡ’ውን ልዑል 

ቅብኣት ዘለዎ መግብታት ምምጋብ 
ብሕማም ልቢ ክጥቃዕ ናይ ዘለካ ተኽእሎ 
ከም ዝዛይድ እዩ ዝገብሮ። ምኽንያቱ፡ 
ኮሌስትሮልን ዝዘቕበቡ ዓይነት ስብሕን 
(saturated fat) ናይ ምምጋብ ተኽእሎኻ 
ልዑል ስለ ዝኾነ። 

ፕሮቲን እንታይ እዩ?ፕሮቲን እንታይ እዩ?
ፕሮቲን፡ ካብ መግቢ ካብ ንረኽቦም 

መኣዛዊ ትሕዝቶታት ሓደ እዩ። ኣካላትና 
ጥዕናኡ ዓቂቡ ክኸይድ ናይ ግድን 
ፕሮቲን የድልዮ። ግን ብምጡን ዓቐኑ።
ኣብ ኩሉ ሰብነትና፡ ካብ ዝተፈላለዩ 

ኣካላት ክሳብ ጭዋዳታት፡ ካብ ቲሹታት 
ክሳብ ኣዕጽምቲ፡ ካብ ውሽጢ ኣካላት 
ክሳብ ደጋዊ ቆርበት፡ ኮታ ካብ ጽፍሪ 
እግርና ክሳብ ጸጉሪ ርእስና ልዕሊ - 10 
ሽሕ ዓይነታት ፕሮቲን ይርከቡ። ፕሮቲን 
ኣብ ኣካላትና ጸዓት (energy) ኣብ 
ምፍጣርን፡ ምስ ደም ተሓዊሱ ኦክስጅን 
ተሰኪሙ ናብ መላእ ኣካላትና ኣብ 
ምብጽጻሕን ልዑል ጥቕሚ እዩ ዘለዎ። 
ፕሮቲን - ሕማም ኣብ ምክልኻል፡ ሓደስቲ 
ዋህዮታት ኣብ ምፍጣርን ጥዕናኦም 
ሓልዮም ኣብ ምቕጻልን’ውን ይሕግዝ።

መብዛሕትኦም መዓልታዊ እንወስዶም 
መግብታት ፕሮቲን ኣለዎም - ስጋን ዓሳን 
ከምኡ’ውን ዓደስን ባልደንጓን ወዘተ። እቲ 
ዝወሰድናዮ ፕሮቲን ብስርዓተ ምሕቃቕ 
መግቢ ተዳቒቑ ‘ኣሚኖ ኣሲድ’ (aminno 
acid) ይፈጥር። ፕሮቲን ብኣሚኖ ኣሲድ 
ዝቖመ መኣዛዊ ውህደት እዩ። ኣብ 
ኣካላትና ዝርከቡ ብኣሽሓት ዝቚጸሩ 
ዝተፈላለዩ ዓይነታት ፕሮቲን ካብ 20 
ብዘይበዝሑ ኣሚኖ ኣሲድ ዝቖሙ 
እዮም። 
ክንደይ ዝኣክል ዓቐን ፕሮቲን እዩ ክንደይ ዝኣክል ዓቐን ፕሮቲን እዩ 

ዘድልየና?ዘድልየና?
እኹል ዓቐን ፕሮቲን ዘይምርካብ፡ 

በንጻሩ ድማ ልዕሊ ዓቐን ፕሮቲን ምርካብ፡ 
ንዝተፈላለዩ ጥዕናዊ ጸገማት እዩ ዘቃልዓና። 
ስለዚ ክንወስዶ ኣብ ዘለና ዓቐን ፕሮቲን 
ግቡእ ቆላሕታ የድሊ እዩ።
ዘድልየና ዓቐን ፕሮቲን፡ ብዕድመን 

ጾታን ከምኡ’ውን ብኽብደት ሰብነትን 
ኩነታት ጥዕናን ይፈላለ እዩ። ብዕድመ 
ክርአ እንከሎ፦ 
* ትሕቲ 4 ዓመት ህጻናት 13 ግራም 

ፕሮቲን፡ 
* ካብ 4 ክሳብ 8 ዓመት ዝዕድመኦም 

ህጻናት ክሳብ 19 ግራም ፕሮቲን፡ 
* ካብ 9 ክሳብ 13 ዓመት ዝዕድመኦም 

ህጻናት ክሳብ 34 ግራም ፕሮቲን፡ 
* ካብ 14 ዓመት ንላዕሊ ዝዕድመአን 

ደቂ ኣንስትዮ ክሳብ 46 ግራም ፕሮቲን፡ 
* ካብ 14 ክሳብ 18 ዓመት ዝዕድመኦም 

ደቂ ተባዕትዮ ክሳብ 52 ግራም ፕሮቲን፡ 
* ካብ 19 ንላዕሊ ዝዕድመኦም ደቂ 

ተባዕትዮ ክሳብ 56 ግራም ፕሮቲን 
ንመዓልቲ የድልዮም።
 ብገምጋም ኣብ መዓልቲ ሓደ ሰብ ምስ 

ክብደት ሰብነቱ ብምዝማድ ብኸም’ዚ 
ዝስዕብ ዓቐን ፕሮቲን ክወስድ ይምከር፦ 
= 0.75 ግራም ፕሮቲን ንሓደ ኪሎ 

ግራም ክብደት ሰብነት ንኣባጽሕ ደቂ 
ኣንስትዮ። 
= 0.85 ግራም ፕሮቲን ንሓደ ኪሎ 

ግራም ክብደት ሰብነት ንኣባጽሕ ደቂ 
ተባዕትዮ። 
= ክሳብ 1 ግራም ፕሮቲን ንሓደ 

ኪሎ ግራም ክብደት ሰብነት ንነፍሰ-
ጾራት፡ መጥበውትን ልዕሊ 70 ዓመት 
ዝዕድመኦም ሽማግለታትን። 
ንኣብነት 75 ኪሎ ግራም ዝምዘን በጽሒ 

ወዲ ተባዕታይ ኣብ መዓልቲ ክሳብ 63 
ግራም ፕሮቲን ክወሰድ ይምከር። 
ካብ 15 ክሳብ 25 ሚእታዊት ኣብ 

ኣካላትና ዝፍጠር ጸዓት ምንጩ - ካብ’ቲ 
እንወስዶ ፕሮቲን እዩ። ኣካላት ወዲ 
ሰብ ፕሮቲን ኣይዕቅብን እዩ። ዝተረኽበ 
ትርፊ ብቕጽበት እዩ ዝጉሕፎ። ስለ’ዚ 
ኣብ እንወስዶም መግብታት ዘሎ ዓቐን 
ፕሮቲን ግቡእ ኣድህቦ ክንገብር ኣገዳሲ 
እዩ። 
ምንጪ ፕሮቲን ምንጪ ፕሮቲን 

ገለ ካብቶም ልዑል ትሕዝቶ ፕሮቲን 
ዘለዎም ዓይነት መግብታት፦ ቀይሕ ስጋ፡ 
ስጋ ደርሆ፡ ዓሳ፡ እንቋቝሖ፡ ጸባን ውጽኢት 
ጸባን፡ ፋሱልያ፡ ዓደስ፡ ባልደንጓን ዝኣመሰሉ 
ጥረታት. . . እዮም። 
ስለምንታይ ፕሮቲን የድልየና?ስለምንታይ ፕሮቲን የድልየና?
ንወስዶ ዓቐን ፕሮቲን በዚ ልዒሉ 

ዝተዋህበ ዓቐን ምስ ዝኸውን ኣብ 
ኣካላትና ዝህቦ ጥቕሚ ልዑል እዩ።
* ኣብ ዕብየትን ምጽጋንን ኣካላት፡- ኣብ 

ሰብነትና ዝርከቡ ቲሹታትን ኣካላትን 
ክዓብዩን ክጽገኑን እንተኾይኖም፡ ናይ 
ግድን ፕሮቲን የድልዮም። 
* ኣብ ስነ-ህይወታዊ መልሰ-ግብሪ፡ - 

ኢንዛይም (Enzyme)፡ ኣብ ጥዑያት 
ዋህዮታት ዝፍጠር ንርእሱ ከይተቐየረ 
ንኻልኦት ሳብስታንሳት ክቕይር 
ዝኽእል ፕሮቲን እዩ። ኣብ ውሽጥን 
ግዳምን ዋህዮታትና ብኣሽሓት ዝቚጸሩ 
ስነህይወታዊ ከሚካላዊ መልሰ-ግብሪ 
(biocchemical reactions) ንኽፍጠር 
ድማ ይሕግዝ። ንኣብነት፡ ምሕቃቕ 
መግቢ (Digestion)፡ ምፍራይ ጸዓት (En-
ergy production)፡ ምርጋእ ደም (Blood 
clotting)፡ ምጭባጥን ምዝርጋሕን ጭዋዳ 
(Muscle contraction) ወዘተ። 
* ኣብ ምስግጋር መልእኽቲ፡* ኣብ ምስግጋር መልእኽቲ፡- ገለ ዓይነታት 

ፕሮቲን ልክዕ ከም ሆርሞናት (hormone) 
ኣብ መንጎ ዋህዮታት፡ ቲሹታትን ኣካላትን 
መልእኽቲ ንምምሕልላፍ ይሕግዙ። 
* ኣብ ምስራዕ ቅርጺ፡* ኣብ ምስራዕ ቅርጺ፡- ገለ ካብ ዓይነታት 

ፕሮቲን፡ ዋህዮታትናን ቲሹታትናን 
ክርጾም ክሕልዉ፡ ክጸንዑን ክተሩን 
ይገብሩ። እዞም ዓይነት ፕሮቲን ‘ከራቲን’ 
(keratin)፡ ‘ኮላጀን’ (collagen) ከምኡ’ውን 
‘ኢላስቲን’ (elastin) ይበሃሉ። 
* ፈሳሲ ኣካላትና የመዓራሪ* ፈሳሲ ኣካላትና የመዓራሪ፡- ሰብነትና 

ኣብ ውሽጢ ንዝርከብ ፈሳሲ ሚዛኑ ዓቂቡ 
ንክኸይድ ናይ ግድን ፕሮቲን የድልዮ።
* ሕማም ናይ ምጽዋር ዓቕሚ የሐይል፡* ሕማም ናይ ምጽዋር ዓቕሚ የሐይል፡

- ፕሮቲን ንዝኾነ ረኽሲ ንምክልኻል 
ዝሕግዝ ጸረ ባክተርያ ናይ ምፍራይ 
ዓቕሚ ኣለዎ። 
* ጸዓት ይቕርብ፡-* ጸዓት ይቕርብ፡- ፕሮቲን ሰብነትና 

ልዑል ጸዓት ከም ዝረክብ ይገብር። 
ፕሮቲን፡ ልክዕ ከም ካርቦ ሃይድሬድስ፡ ኣብ 
ሓደ ግራም ኣርባዕተ ካሎሪ የመንጩ።

 ሰዓት    መደብ

12፡00 ሃገራዊ መዝሙር
12፡02 መቓልሕ  መንእሰያት
12፡30 ዜና (ትግርኛ)
12፡50 ዜና ስፖርት
12፡55 ምኽሪ ሞያውያን
13፡30 ዜና (ዓረብ)
13፡40 ለሰ ስፖርት
14፡15 ዶክመንታሪ  
15፡55 ደሃይ ሕትመት
16፡40 ሰሙናዊ ፍጻመታት ስፖርት
17፡00 ዜና (ትግርኛ)
17፡18 ጥበባት
17፡30 ዜና (ዓረብ)
17፡40 ዶክተራት ኣብ ስትድዮ
18፡35 ድራማ - ጥዕናና ባዕልና (ዓሶ)
19፡25 ሃሎ ቆልዑ
20፡00 ዜና ትግረ
20፡15 መደብ ዋልታ
21፡00 ዜና (ትግርኛ)
21፡25 እንዳ ዝማም
22፡00 ዜና ዓረብ)
22፡10 ሕዋራት
22፡30 ዜና (እንግሊዝ)

ሎሚ ኣብ ERI-TV

መልእኽቲ ሚኒስትሪ ሕርሻ
ሚኒስትሪ ሕርሻ፡ ነዚ ኣብ ዝተፈላለየ ከባቢታት ሃገርና ብዘይስሩዕ ዝወቅዕ ዘሎን 

ብሕጂ’ውን ከጋጥም ዝኽእልን ዝናብ ኣብ ግምት ብምእታው፡ ሓረስቶት ከም’ቲ 
ድሮ ጀሚሮሞ ዘለዉ፡ ንዝነቐጸ ኣእካሎም ብጽዑቕ ወፈራታትን ብዝያዳ ናህርን 
ክዓጽዱ፣ ነቲ ተዓጺዱ ኣብ ቅሚጦታት ዝርከብ ድማ ክሳብ ኣብ ቆፎኡ ዝኣቱ፡ 
ብግቡእ ማይ ብዘየሕልፍ ፕላስቲክ ክሽፍኑዎ ዳግማይ ይጽውዕ።

ሚኒስትሪ ሕርሻሚኒስትሪ ሕርሻ

እዚ ኣርእስቲ ብዙሕ እዋን 
ተደጋጊሙ’ዩ። መራኸቢ ብዙሓን 
ብዙሕ ካብ ዝጐስጐሳሉ ኣርእስቲ 
ብቐዳማይ ደረጃ ካብ ዝስርዑ’ዩ። 
ካብ ብዝሒ ምድግጋሙ ዝነቐለ’ውን 
ንብዙሓት ሰባት ክውንነቱ 
ከጠራጥሮም ባህርያዊ እዩ። እንተዀነ 
ወሳኒ ምስጢር ዓወት ስለዝዀነ እንተ 
ተደጋገመ ኣይጽላእን’ዩ።

ርእሰ-ተኣማንነት ዝብል ኣምር 
ኣብ ገዛእ-ርእስኻ ይኹን ኣብ 
ልዕሊ ውሳነታትካን ምርጫታትካን 
እተሕድሮ እምነት ዝውክል እዩ። 
ርእሰ-ተኣማንነት ኣብ ውሽጣዊ 
ዓቕምታትካን ክእለታትካን ዝህልወካ 
ስምዒት ናይ እምነት’ዩ ተባሂሉ’ውን 
ክግለጽ ይከኣል።

ርእሰ-ተኣማንነት ዘለዎ ውልቀ-
ሰብ፡ ንኽእለታቱ ኣለልዩ ዝፈልጥን 
ብልቢ ዝኣምንን፣ ከም ውጽኢቱ 
ድማ ንዘጋጠሞ ብድሆታት 
ብትብዓት ክገጥም ዘኽእሎ ድፍረት 
ዝውንን ሰብ’ዩ። እዚ ስለዝዀነ’ዩ 
ድማ ርእሰ-ተኣማንነት ምህላው፡ ኣብ 
ህይወት ደቂ-ሰባት ከም ኣገዳስን 
ሓደ ካብ ረቛሒታት ዓወትን ኰይኑ 
ዝግለጽ። ርእሰ-ተኣማንነት ዝውንን 
ሰብ ብልጫታቱን ድኽመታቱን 
ብግቡእ ስለዘለልን ዝርዳእን ቅኑዕ 
ስጉምትታት ንምውሳድ ኣይጽገምን።

ኣብዚ ግዜ’ዚ ዓበይትን 
መንእሰያትን ጥራይ ዘይኰኑ፡ 
ኮተቴን ህጻናትን’ውን ከይተረፉ፡ 
መንነቶምን እንታይነቶምን ክኣምኑን 

ርእሰ-ተኣማንነት ከሕድሩን ኣጸጋሚ 
ኮይኑ ይረኽብዎ። ምጕዳል ርእሰ-
ተኣማንነት ዓበይቲ ነገራት ካብ 
ምፍጻም ዓጊቱ፡ ህይወትካ ብምልማስ፡ 
ንገዛእ-ርእስኻ ናይ ነብስኻ ጸላኢት 
ይቕይራ። እዚ ኣብ ርእሲ’ቲ ኣብ 
ኣእምሮኻ ዘውርዶ ስምዒታዊ 
ዕንወት፡ ካልኦት ሰባት ኣብ ልዕሌኻ 
ዝህልዎም ኣመለኻኽታ’ውን 
ይቕይር። ውድቀት ኣበይን መዓስን 
ክትመሓየሽ ከም ዘድልየካ ዝሕብር 
መምህር እዩ። ዋላ’ውን ገፊሕ ዕድል 
ውድቀት እናሃለወካ ብትብዓት 
ክትገብር ምብጋስ እምበኣር፡ ምልክት 
ናይ ርእሰ-ተኣማንነት ዝውንን ሰብ 
እዩ።

ርእሰ-ተኣማንነትካ ንምዕባይ እዘን 
ዝስዕባ ነጥብታት ሓገዝቲ’የን። እዚ 
ማለት ግን እዚ ብምርምር ዝተረጋገጸ 
ድኣ’ምበር ፍጹም ወይ ኣበር ኣልቦ 
መገዲ’ዩ ክብሃል ኣይክኣልን። ስለዚ 
ርእሰ-ተኣማንነት ብቐጻሊ መስርሕ 
ዝህነጽ እምበር ብሓደ ፈተነ ዝብጻሕ 
ጥራይ ኣይኰነን። 

1) ብቐዳምነት ንነብስኻ ክተፍቅራን 
ክተመጕሳን ይግበኣካ። ፍጹም 
ዘይምዃንካ ከሻቕለካ ኣይግብኦን፣ 
ምኽንያቱ ዋላ ሓደ’ውን ይኹን 
ፍጹም ሰብ ስለዘየለ። እዚ ግን 
ብሉጽ ነገር ካብ ምዕያይ መኽኒት 
ክዀነካ ኣይግባእን። ብዘለካ 
ዓቕሚ ንብሉጽነት ወይ ፍጹምነት 
እናሓሰብካ ክትዓዪ ኣድላዪ’ዩ። 
ብተወሳኺ፡ ንስኻ ካብ ካልእ ሰብ 
ዝፈልየካ ክትሕበነሉ ዝግበኣካ ፍሉይ 
ተውህቦን ብቕዓትን ኣለካ። ንስኻ 
ኣብ ምሉእ ኣድማስ’ውን እንተዀነ 

ፍሉይ ስለዝዀንካ ንነብስኻ እቲ 
ዝግበኣ ክብሪ ክትህባ ይግባእ።

2) ድኽመታትካን ብልጫታትካን 
ኣነጺርካ ከተለሊ ይግባእ። እዚ 
ብምግባርካ ናትካ ክውንነታዊ 
ሸቶታት ክትሕንጽጽን ግብራዊ 
ዝዀነ ውጽኢት ክትጽበን ከኽእለካ 
እዩ። 

3) ቅድሚ ናብ ዝዀነ ስራሕ 
ምእታውካ እኹል ምድላው 
ምግባር’ውን ኣዝዩ ኣገዳሲ ረቛሒ 
እዩ። ምኽንያቱ ዝዀነ ነገር 
ንምምላኽ ካብ ልምምድን ምድላውን 
ዝዓቢ ውጽኢታዊ መንገዲ ስለዘየለ።

4) ነብሰ-ምውድዳር ሓደ ካብቶም 
መፋትሕ ናይ ምምዕባል ርእሰ-
ተኣማንነት ምዃኑ’ዩ ዝግለጽ። እዚ 
ማለት ንነብስኻን ንእተመዝግቦ 
ምዕባለን ለውጥን፡ ምስ ናይ 
ቅድሚ ሕጂ ነብስኻን ናይ ቀደም 

ውጽኢትካን ደኣ’ምበር ምስ ካልእ 
ሰብ ከተወዳድሮ ኣይግባእን። 
ብዘይካ’ዚ ንነብስኻ ባዕልኻ 
ብዘውጻእካዮ መለክዒ እንተ 
ዘይኰይኑ፡ ብናይ ካልኦት ሰባት 
መለክዒ ክትመዝና ቅኑዕ ኣይኰነን። 

5) ኣብ ህይወትካ ሕጉስን 
ፍሱህን ብምዃን ኣብ ርእስኻ 
ዘለካ ምትእምማን ከተልዕል ፈትን። 
ንኣብነት ንዓኻ ዘኽብሩን ዘድንቑን፡ 
ከምኡ’ውን ዝሰማምዑን ዓርከ-መሓዛ 
ብምጥራይ ሓጐስ ከተመንጩን 
ኣብ ርእስኻ ዘለካ ኣመለኻኽታ 
ከተበርኽን ይከኣል።

6) ግዜኻ ብውጥን ከተማሓድር 
ፈትን። ንመደባትካ ብግቡእ ኣብ 
ግዜኦም ምፍጻም ናይ ምዕዋት 
ተኽእሎኻ ክብ የብል። ብተወሳኺ 
ንናይ ምግባር እምነትካ ድርዒ 
ብምዃን ኣብ ነብስኻ ክትኣምን 

ሸባብሸባብ
ሃሃ ማማ መመ ተተኤኤ

ይሕግዘካ።

7) ኣብ ልዕሊ ካልኦት ሰባት 
ፍቕርን ሓልዮትን ኣንጸባርቕ። እዚ 
ብቐጥታ ዘይኮነ ብተዘዋዋሪ ንርእሰ-
ተኣማንነትካ ይጸልዎ። ምኽንያቱ፡ 
ሰባት ብተፈጥርኦም ከም እትርእዮም 
ገይሮም ናይ ምርኣይ ባህሪ 
ስለዘለዎም፡ ልክዕ ከምቲ ዘርኣኻዮም 
ኣኽብሮት ኣብ ልዕለኻ የንጸባርቑ።

8) ብስሩዕ ኣካላዊ ምንቅስቓስ 
ኣዘውትር። ምኽንያቱ፡ ኣካላዊ 
ምንቅስቓስ ስሩዕ ቍመናን ምዕሩይ 
ኣካይዳን ንኽህልወካ ብምሕጋዝ 
ነብሰ-ግንዛበኻ የበርኽ። ኣብ ርእስ’ዚ 
ነብስኻ ምእላይን እኹል ዕረፍቲ 
ምውሳድን’ውን ተመራጺ እዩ።

9) ንዅሎም እትወስዶም 
ስጉምትታት ይኹን እትውስኖም 
ምርጫታት ሓላፍነት ክትወስደሎም 
ይግባእ። ጌጋታትካ መምሃሪኻ 
ስለዝዀኑ ብዘይ ውልውል 
ተቐበሎም። ተመሃረሎም፣ 
ንምዕራዮም ድማ ጸዓር።

10) ኣብ መወዳእታ ንእወታዊ 
ባህርያትካን ብቕዓትካን ኣመስክሮ። 
ዝርዝር ናይ ዘመዝገብካዮም ዕማማት 
መዝግብ። ናይ ዘርኣኻዮ ሓድሽ 
ዕቤት ዝርዝር’ውን ኣዳሉ። ኣባኻ 
ንዘለዉን ፍሉይ ዝገብሩኻን ነገራት 
ኣድንቆም። ብዛዕባ ነብስኻ ዓበይቲ 
ርኽበታት ንምርካብ ጸዓር። ንነብስኻ 
ንምዕባይ ዝያዳ ምስ እተተኵር፡ 
ብዛዕባ ነብስኻ ብዙሓት ዘሐጕሱኻን 
ዘዅርዑኻን ነገራት ክትዕዘብ 
ኢኻ። ብድሕር’ዚ ርእሰ-ተኣማንነት 
ክስምዓካ ክጅምር እዩ።

ኣብርሃም ዮሃንስ (ወዲዕቋር)ኣብርሃም ዮሃንስ (ወዲዕቋር)

ሓደ መዓልቲ ሓንቲ ሊዝ ዝስማ 
ጓል ሸሞንተ ዓመት ውጽዕቲ ቈልዓ 
ናብ ሆስፒታልና መጽአት። ሕማማ 
ጽኑዕ ነበረ። ሳሕቲ ዝርአን ቀታልን 
ሕማም እዩ። እታ ቈልዓ ብህይወት 
ክትሰርር እንተ ዀይና፡ ነቲ ሕማም 
ዝከላኸሉ ወሃዮታት (anti body) 
ካብ ዘማዕበለ ሰብ ደም ክሰጋገረላ 
ነበሮ። ቀዲሙ በቲ ሕማም ተለኺፉ 
ዝሓወየ፡ ብሓሙሽተ ዓመት ዝዓብያ 
ምዕባይ ሓዋ ነበረ።  

ነቲ ምስግጋር ደም ከካይድ 
ዝኽእል ዶክተር፡ ነቲ ገና ንባዕሉ 
ቈልዓ ዘሎ ሓዋ፡ ነቲ ዅነታት 
ከመይ ገይሩ ከም ዘረድኦ ሓሰበ። 
ይሓይሽ’ዩ ብዝበሎ ኣገባብ ድማ 
ኣዕለሎ። ኣዒንተይ ካብቲ ቘልዓ 
ኣይፈለኹን። ፈለማ ገጹ ተደወነ፣ 
ሓሰበ፣ ኣዕጠጠየ’ውን። ኣዕሚቑ 
ድሕሪ ምስትንፋስ፡ “ሊዝ ሓብተይ 

ሱራፌል ተ.ሱራፌል ተ. እቲ ዘድልየካ ምሃብ እዩ ህያብእቲ ዘድልየካ ምሃብ እዩ ህያብ
ትድሕን እንተ ዀይና ሕራይ 
ደመይ ክህባ’የ፡” በለ። ኵልና ኸኣ 
ተሓጐስና።

ዘድሊ ምድላዋት ምስ ገበርና 
ናብቲ ሓብቱ ደም ክሰጋገረላ 
ተዳልያትሉ ዝነበረት ክፍሊ 
ወሰድናዮ። እትው ምስ በለ፡ እቲ 
ተደዊኑ ዝነበረ ገጹ በርሀ። ክሳዕ 
ሽዕኡ ዘይረኣኹሉ ድሙቕ ፍሽኽታ 
ጠመታ። ቀሪቡ’ውን ግንባራ ሰዓማ። 
እታ ምንኣስ ሓብቱ፡ ዓቕሚ ስኢና 
እምበር ዓጸፋ ክትመልስ ዝደለየት 
ትመስል ነበረት። ኣብ ጐድና ኣብ 
ዝነበረ ዓራት እናተጋደመ፡ ከዕልላ 
ጀመረ። ንሳ ኣብ ሆስፒታል ኣብ 
ዝቐነየትሉ ዝሓለፋ፡ ጠጥዕሙን 
ዘስሕቕን ዕላል ብሕጉስ መንፈስ 
ኣዕለላ። እቲ ፍጹም ደኺሙን 
ጸምልዩን ዝነበረ ገጻ ፍሽኽ ከተብል 
ትቃለስ ነበረት። እቲ ቘልዓ ነታ ኣብ 

ኣፈፌት ሞት ዝበጽሐት ሓብቱ፡ ዓቢ 
ዘይገብሮ ዅሉ ንውሽጡ ገይሩ፡ 
ብሓጐስ ከዕልላ እንከሎ ክርእዮ 
ውሽጠይ ሓፍ ሓፍ በለኒ። ገጸይ 
ጠውየ እናሻዕ ንብዓተይ ደሪዘ። 

እቲ መስርሕ ምስግጋር ጀመረ። 
ንሱን ሓብቱን ዓይኒ ዓይኖም 
ይጠማመቱ ነበሩ። ድሕሪ ገለ 
ደቓይቓ፡ እቲ ቀምሲሉን ተደዊኑን 
ዝነበረ ገጽ እታ ቈልዓ ክቐይሕ 
ጀመረ። ብኣንጻሩ ገጽ ሓዋ ክድወን 
ጀሚሩ ነበረ። ኵነታቶም ብቐረባ 
ክንከታተል ኣብ ጐድኖም ነበርና። 
ሃንደበት ገጹ ካብ ሓብቱ ኣልዩ ናባይ 
ጠመተ’ሞ፡ ክቐርቦ ብርእሱ ምልክት 
ገበረለይ። ኣብ እዝነይ ዝነግረኒ ነገር 
ከም ዘሎ ተረዳእኩዎ። ርእሰይ 
ኣድኒነ እዝነይ ሃብኩዎ።

“ሲስተር፡ ከይተሳቐኹ ቀልጢፈ 
ድየ ክምውት!?” በለኒ። ሰንቢደ 

ብዘይ ልበይ ቀኒዐ ልበይ ደገፍኩ። 
ኣዒንተይ ንብዓት መሊኡ ክፍርሻሕ 
ደለየ። እቲ ቘልዓ፡ ካብ ደምካ ናብኣ 
ከነሰጋግር ክብሎ ከሎ ዶክተር፡ 
ጠቕሊሉ ንሱ ደሙ ሂቡ ክመውት 
ምዃኑ’ዩ ተረዲኡዎ ዝነበረ። ከምኡ 
ምርድኡ ዘይኰነ፡ ንሓብቱ ህይወቱ 
ክሃባ ኣብ ደቒቕ ዘይመልእ ግዜ’ዩ 
ወሲኑ ነይሩ ማለት’ዩ። ክንዲ’ዚ 
ፍቕሪ ርእየ ኣይፈለጥን። ናብቲ 
ሓብቱ ደቂሳትሉ ዝነበረት ክፍሊ 
ክኣቱ እንከሎ ገጹ ፍሽኽታ ክመልኦ፡ 
ጠጥዕሙ ከዕልላ፡ ዓይኒ ዓይና እናረኣየ 
ደሙ ኽህባ እንከሎ፡ ንሱ ኽመውት 

ኣነቓቓሒ ዛንታልቦናልቦና

ሓሳባትሓሳባት ርእሰ-ተኣማንነት ብኸመይ ተማዕብልርእሰ-ተኣማንነት ብኸመይ ተማዕብል

ምዃኑ እናሓሰበ’ዩ ነይሩ። ክምልሰሉ 
ጐሮሮይ ተለኽተ። ፍሽኽታይ 
ክልግሰሉ መዓጓጕርተይ ምስ 
ሰብሰብኩ ንብዓተይ ተፈርሸሐ። 
እቲ ንሓብቱ ዝኣክል ደም ወሲድና 
ስለ ዝነበርና። ኣብ ነብሱ ዝነበረ 
ቱቦታት መሰጋገሪ ደም ኣለኽሉ’ሞ፡ 
“ድሕሪ ሓደ ሰዓት፡ ንስኻን 
ሓብትኻን ናይ ዓንተወይ ዕላልኩም 
ክትቅጽሉ ኢኹም። ሓብትኻ 
ኣድሒንካያ ኣለኻ፡” ብምባል ኣብ 
ግንባሩ ሰዓምኩዎ።

***

ምልላይ ኣልቡም
ኣልቡም “ኣሕላም” ተመሪቓ
ቀዳም 23 ሕዳር 2024፡ ኣደራሽ ሲነማ 

ሮማ ብመንግስትኣብ ገብረገርግሽ (ተጋይሸ) 
ዝተዳለወ መደብ ሌላ ኣልቡም ኣአንጊዱ። 
እዚ “ኣሕላም” (ሕልምታት) ኣብ ዝተሰምየት 
ኣልቡም ዝቐረበ ደርፍታት፡ ብትሽዓቲአን 
ቋንቋታት ሃገርና ዝተዳለወ ምዃኑ ኣብቲ 
መደብ ተጠቒሱን ኣብ ምርኢት ቀሪቡን።
ኣብዚ ብብዝሒ ኣፍቀርቲ ሙዚቃ 

ዝተሳተፉዎ መደብ፡ ብርክት ዝበለ ደርፍታት 
ብሃገራዊ ትልሂታትን ኣልባሳትን ተሰንዩ 
ቐሪቡ። ኣልቡም “ኣሕላም”፡ ኣዳላዊኣ 
ንነዊሕ እዋን ክሰርሓላ ዝጸንሐ፡ ርኡይ 
ብልጫ ዘለዋ፡ ብኹሉ ቋንቋታትና ደርፍን 

ትልሂትን ከተቕርብ ምኽኣላ ፍልይቲ ከም 
ዝገብራ ኣብቲ መደብ ተገሊጹ። “በዚ 
ስራሕ’ዚ ንመንግስትኣብ (ተጋይሸ) ኮኾብ 
ድምጻዊ ክብሎ ተደሪኸ ኣለኹ፡” ዝበለ 
ኣላዪ መደብ ስነ-ጥበበኛ ምስጉን ዘርኣይ 
ወዲ ፈራዳይ እዩ። 
እዚ ቀጥታዊ ምዙቃዊ ምርኢትን 

ትልሂትን ዝቐረበሉ መደብ’ዚ፡ ካብ ተዓዘብቲ 
ልዑል ደገፍ ረኺቡ’ዩ። መንግስትኣብ 
(ተጋይሸ) ኣብ ሙዚቃ ሃገርና ምቕሉል 
ኣበርክቶ ካብ ዝገብሩ ዘለዉ መንእሰያት ሓደ 
ኮይኑ፡ ብዘይካ’ቲ ባዕሉ ዘቕርቦ ደርፍታት 
ንብዙሓት ግጥምን ዜማን እውን ይደርስ’ዩ።

ግጥሚ እንታይ እዩ? ገጣሚኸ?ቈልዓ እንከለኹ፡ ግጠም ግጠም 
ይመጽኣኒ’ሞ ኣብ ሓጺር እዋን ክልተ 
ገጻት ግጥሚ እጽሕፍ። ብእኡ ኣይዓግብን፡ 
እቕጽል። ኩሉ “ግጥምታተይ” ብሓደ 
ፊደል ንኽውድኣለይ፡ ‘ና’ ‘ካ’ ‘ታ’ ዝርዝር 
የብሎ። ንዓይ ግጥሚ በዚታት ዝውድእ’ዩ 
ነይሩ። እቲ ዝጽሕፎ ግጥምታት ከኣ 
ንገድሊ፡ ተጋደልቲ፡ መስዋእቲ፡ ማዕርነት፡ 
ናጽነት፡ ሓርበኛነት፡ . . . ማእከል ዝገበረ 
ብምንባሩ፡ ግጥሚ ዝብሎ ንሱ’ዩ ነይሩ። 
ስለዚ’የ ኸኣ ክሳዕ ሕጂ ብብዝሒ ኣብኡ 
ዘተኵር። ብዛዕባ ፍቕሪ ምግጣምሲ 
ከምዚ ዘሕንኽ እወስዶ ነይረ - እቲ 
ቐደም። ኣብ እዋን ቍልዕነትና፡ ብዛዕባ 
ቤት-ትምህርትና፡ ወለድና፡ መማህራንና፡ . 
. . ገጢምና ኢና ዓቢና። ኩላትና ድማ 
ግጥሚ ይፈልጡ’ዮም ንዝበልናዮም 
ዓበይቲ ሓቲትና ጽሒፍና ወይ 
ኣጽሒፍና ኢና ኣብ ክፍልና እነንብቦ። 
ዓው ኢልና ኣንቢብና ምስ ወዳእና 
ብዝስዕብ ድሙቕ ጣቕዒት ተደሪኽና፡ 
ንምጽሓፍ ግጥሚ ንተሓሓዞ። ብኡ ኣቢሉ 
ምስ ዝስበለና ድማ ክሳዕ ብህይወት ዘለና 
ንገጥም። ህይወት ግጥሚን ግጥምን እዩ። 
እዚ መበገሲታት’ዚ፡ ምስ ዓበና እንኾኖ 
ኣብ ምውሳን ዓቢ ተራ ኣለዎ። ከየባተኸ 
ዝጸሓፈ፡ ጸሓፋይ፣ ከየባተኸ ዝቐብአ ድማ 
ቀባኣይ ይኸውን። 
እዋን ቍልዕነት መበገሲ ናይ 

ብጽሕነት’ዩ። እቲ ብወኒን ድሌትን 
እንገብሮ ድማ’ዩ ምስ ዓበና ከም ሞያ 
እንሕዞ ወይ ከም ተወሳኺ ሞያ 
እነማዕብሎ። ምስ ዓበኻ፡ ነቲ ኣብ እዋን 
ቍልዕነትካ ዝሓለፍካዮ መስርሕ ተመሊስካ 
ምስ እትግምግሞ ክትንየተሉ ትኽእል። 
ኣብ ሎሚ ኴንካ ንትማሊ ከተነኣእሳ ግን 
ኣይትኽእልን። ድምር ትማሊታት’ዩ ኣብ 
ሎሚ ሰብ ዝሰርሓካ። ስለዚ፡ እቲ ትማሊ 
ብ “ና፡ ካ፡ ታ” (ናካታ) ዝውድእ ዝነበረ 
ግጥምታትካ፡ ሎሚ ተራቒቐ’የ ብማለት፡ 
ነቲ ናይ ትማሊ ተመኵሮ ክድህሎ 
ኣይክእልን። ካብኡ ተበጊስካ ኢኻ ሎሚ 
እትረቅቕን እትራቐቕን። ካብዚ ተበጊሰ፡ 
ንሎሚ ብዛዕባ ምስ ዓበኻ ብዛዕባ ግጥሚ 
ካብ ዝበሃል’የ ገለ ክብል ደልየ።     
“ኩሉ ሰብ ኣብ ውሽጡ ገጣሚ ናይ 

ምዃን ዝንባለ ኣለዎ፡” ዝብል ሓሳብ 
ኣንቢበ ነይረ። ግደ ሓቂ ዝበዝሑ 
ደሓር ጸሓፍቲ ዝኾኑ ብግጥሚ’ዮም 
ዝጅምሩ’ውን ይበሃል’ዩ። ንሱ ቐሊል፡ 
ሓጺርን ዝከኣልን ኮይኑ ስለ ዝስምዕና 
መብዛሕትና ብእኡ ኢና እንጅምር። 
እቶም ግጥሚ ምጽሓፍ ዝቕጽሉ ግን 
እቶም ኣዝዮም ዝወሓዱ እዮም። ልቢ 
እናሰዃዕካ ምስ ከድካ’ዩ ክብደት ግጥሚ 
ዝርድኣካ። ኣብ ትምህርቲ እንዝምሮም፡ 
ኣብ ገዛውትና እንደርፎም፡ ባዕልና ዜማ 
ኣውጺእና እንዘናግዓሎም፡ ኣዴታትና ኣብ 
ውራያት ዝደርፋኦ ግጥምታት፡ መሰረት 
ምዃኑ’ዩ ዝግለጽ። ኣብ ቤት-ትምህርቲ 
ኮነ ኣብ ቤት-እምነት ከይዘመረ ዝሓለፈ 
መቸም ኣይህልወናን ይኸውን። 
እሞ እቶም ግጥሚ ዝምህሩና፡ ብዛዕባ 

ግጥሚ እንታይ እዮም ዝብሉና? 
ዝብል ሕቶ ይልዓል’ዩ። ገሊኣቶም፡ 
“ግጥሚ፡ ቋንቋ ስምዒት ውሽጢ’ዩ፣ ኣብ 
ውሽጥኻ ዝፍጠር ዛራ ሓሳባት፡ ጥበብን 
ጽባቐን ለቢሱ ቅርጺ ብዘለዎ ዝተመርጸ 
ቃላት ናብ ግዳም ክወጽእ እንከሎ’ዩ፡” 
ይብሉ። ቈልዓ እንከለኹ እዚ ኣበሃህላ’ዚ 
ኣይምተረድኣንን። ከምቲ ሓደ ሰብ፡ 
“ኣንታ እዚ ግጥሚ ደርፍታት ሎሚ 
ከመይ ኢኹም ትሓላልኹዎ ዘለኹም? 

ንሕና እንፈልጦ፡ ‘ሃብኒ ፒሮይ ክኸይድ 
ምህሮይ፣ እንካ ፒሮኻ ኪድ ምህሮኻ እዩ” 
ኢሉ ይበሃል። ሓቁ’ዩ።   
ካልኦት ከኣ፡ “ግጥሚ ኣብ ውሽጥኻ፡ 

ከም መርፍእ ካብ እትወግእ ብልጭታ 
ሓሳብ ይምንጩ። እዛ በለጭታ’ዚኣ 
እናተመላለሰት ምስ እተሸግረካ ወይ 
እትፍተወካ፡ ምልኣት ፈጢርካ፡ ጥበብ 
ኣዘናትዋ ሃኒጽካ፡ ቃላት መሪጽካ፡ ቅርጺ 
ሃኒጽካ፡ ድምጺ ሰዂዕካ፡ . . . እትጽሕፎ’ዩ፡
” ይብሉ። እዚታት ቈልዑ እንከለና 
ኣይምተረድኣናን። እቶም ምስ ዓበና 
እንገጥም ግን ክርድኣና ኣለዎ። ከምቲ 
ሓደ ሰብ ዘዕለለኒ፡ “ገሊኡ ሎሚ ዝሕተም 
ናይ ግጥሚ መጻሕፍትስ ከምቲ ቈልዑ 
እንከለና ንለማመዶ ዝነበርና’ዩ። ካብ 
ገሊኡስ እቲ ናትና’ኳ ይበልጽ!” እዩ 
ነገሩ። ኣይረድ’ዩ። ካብዚ ተበጊሶም እዮም 
ድማ፡ “ኩሉ ቅርጺ ግጥሚ ዝሓዘ ድርዳር 
ቃላት ግጥሚ ኣይኮነን፡” ዝበሉ ለባማት። 
ኣብ ልብና የሕድሮ። 
ብዛዕባ ግጥሚ ካብ ዝተባህለ፤
“ግጥሚ፡ ዕዮ ስነ-ጽሑፍ ኮይኑ፡ ፍሉይ 

ቅርጽን ረምታን ሒዙ፡ ልዑል ኣተኵሮ 
ዝወሃቦ መግለጺ ስምዒትን ሓሳባትን’ዩ።” 
ከምዚ ዝበለ እቲ ህቡብ መዝገበ-ቓላት 
ኦክስፎርድ እዩ። 
“ንጽዑቕ ቅጀላዊ ንቕሓት ናይ 

ተመኵሮ ዝቕምር ዓይነት ጽሑፍ ኮይኑ፡ 
ፍሉይ ናይ ስምዒት መልሰ-ግብሪ ክህብ 
ብዝኽእል ዝተመርጸን ዝተሰርዐን ቋንቋ 
ገይሩ ‘ትርጉም፡ ድምጺ፡ ረምታ’ ይፈጥር፡
” ከኣ ይብለና መዝገበ-ቓላት ዌብስተር። 
“ስምዒት ንምቕስቃስ ተባሂሉ ብጽቡቕ፡ 

ቅጀላዊ ወይ ክብ ብዝበለ ሓሳባት 
ዝጸሓፍ ጥበብ ረምታዊ ምቅንባር (ኣብ 
ጽሑፍውን ኣፋውን)” ዝብለና ኸኣ 
Dictionary.com እዩ።       
ፕሮፈሰር ስቶል ዝበሃል ሃያሲ ብወገኑ፡ 

“ቃላት ግጥሚ ካብ ርእሲ’ምበር ካብ 
ቆቢዕ ኣይኮነን ዝፍልፍል፡” ይብል። እቲ 
ቐደም ጀመርቲ እንከለና ካብ ቆቢዕና 
ዝጅምር ዝነበረ ቃላትን ሓሳባትን ግጥሚ፡ 
ምስ ተመኮርና ካብ ርእስና ይፍልፍል 
ምህላዉ ከነረጋግጽ ሓላፍነትና’ዩ። 
እቲ ህቡብ ናይ ፈጠራዊ ድርሰት 

ሊቕ፡ በየነ ሃይለ፡ ብዛዕባ ግጥሚ 
ከምዚ ይብል፤ “ግጥሚ ጐይታ ስነ-
ጽሑፍ እንተ ተባህለ’ውን፡ ዒራ 
ብግሁድ ኣይተጠቐምኩሉን ኢለ፡ 
ኣይምተቓወምኩን። ዋና እንተ ረኺቡስ 
ሓኸለ ስነ-ጽሑፍ ምዃኑ ብልበይ እየ 
ዝኣምን። ገሊኦም ዝተዓደሉ ክንፊ ግጥሚ 
ተወጢሖም ዝበጽሑዎ፡ ማለት ንርሕቀቱ 
ኮነ ንዕብየቱ ዝመዝን ማእለያ ዘይብሉ 
ሃዋህው ስምዒት የቕንእ እዩ። ኣብ 
ጽምዋ ሓሳበይ ኮይነ ዳርጋ ኩሉ ክብልዎ 
ዝደልዩ ክብሉ እንታይ ይተርፎም 
እብል። ኣብ ውነ ፍርሓቶም ተላጒኑ፡ 
ወይ ኣብ ቅዲ ድኽነቶም ተሸኲዑ፡ ወይ 
ድማ ኣብ ሕጽረት ቋንቋኦም ተቐርቂሩ 
ዝተርፍ መግለጺ ህይወት ዓለሞም የለን፡
” (መጽሔት ጸዳል፡ ቅጺ 1 ቍ. 1 ነሓሰ 
2006)
ብዙሕ ዝብርሃኒ ኢጣልያዊ ደራሲ 

ኡምበርቶ ኤኮ ብዛዕባ ገጠምቲ ክዛረብ 
እንከሎ፡ “ክልተ ዓይነት ገጠምቲ ኣለዉ፤ 
ንፉዓትን ሕማቓትን። እቶም ንፉዓት ኣብ 
መበል 18 ዓመት ዕድመኦም ዘዝጸሓፉዎ 
ግጥሚ ዘቃጽሉ፣ እቶም ሕማቓት ከኣ 
ክሳዕ ዝሞቱ ግጥሚ ዝጽሕፉ፡” እዮም 

ይብል።   
ብዛዕባ ግጥምን ገጠምትን ካብ ዝተባህለ፡ 

ተወሳኺ፤
“ገጣሚ ንሰብ ዘዛርብ ሰብ’ዩ። ገጠምቲ፡ 

ብዘይካ ናይ ከባቢኦም ግንዛበ፡ ስምዒታቶም 
ምንጻር መሰረት ፍሉይ ባህሪኦም እዩ።”
“ቃላት ግጥሚ ብዘይ ዜማ ከም 

ዘይተሰፍየ ዓለባ’ሞ ክትለብሶ ዘይትኽእል 
ጥራይ’ዩ ኪኸውን ዝኽእል።” 
“ግጥሚ፡ ዜማን ምግጣም ሓሳብን 

ደኣ’ምበር ምግጣም ፊደላት ኣይኮነን።” 
እቲ ህቡብ ደራሲ ኢሳያስ ጸጋይ ብወገኑ፡ 

“ግጥሚ እንታይ ማለት እዩ ዘይኮነ፡ ከመይ 
ማለት ኢዩ ወይ ከመይ ኢሉ’ዩ ትርጉም 
ዝህብ (How does it mean) ብዝብል 
ዓይኒ ክርአ ከም ዘለዎ ተገንዚበ። ነዚ 
ርሕቕ ዝበለ ዝመስል ኣበሃህላ ከቕርቦ 
ፈቲነ። ብዛዕባ ግጥሚ ክሕሰብ እንከሎ 
ብዛዕባ ረቂቕ ምውሳብ ቃላት ምሕሳብ 
ማለት ኢዩ። ግጥሚ እንታይ ኣስሚዑ 
ጥራይ ዘይኮነ ከመይ ኢሉ’ዩ ትርጉም 
ዝህብ ዘሎ ዝብል መምዘኒ ቅቡል እዩ። . 
. . ጽባቐ ኣብ ውህደት ቃላትን ዕምቆት 
ኣገላልጻን ስለ ዝምርኮስ ነዚ ክሳብ ዘማልአ 
እቲ ስራሕ ፍቱው ክኸውን ርጉጽ እዩ፡
” ይብል። (መጽሔት ነጸብራቕ፡ ቍ. 3፡ 
ጥቅምቲ 1994)
ስነ-ጥበበኛ ኢሳያስ ጸጋይ ኣብነታት 

ከቕርብ እንከሎ ከምዚ ይብል፤
ቁምጣይ ዓጢቐ በረኻይ ወጻእኩ
ብረተይ ዓቲረ ቅድመይ እናመረሽኩ
ዓቐበት ደይበ ቁልቁል እናወረድኩ
ንናጽነት ኤርትራ እጋደል ኣለኹ።
“እዚ ግጥሚ ኣይኰነን። ቁምነገር ዘለዎ 

ተራ ዘረባ ክንብሎ ንኽእል። እቲ ዕላማ 
እቲ መልእኽቲ’ምበር ነቲ መልእኽቲ 
ብመልክዕ ግጥሚ ምቕራብ ኣይኮነን 
ኣብዛ ኣብነት። ቁምነገር ምህላው ሓደ 
ጉዳይ እዩ፣ ብግጥሚ መልእኽቲ ምሃብ 
ከኣ ካልእ ጉዳይ ኢዩ። ብኻልእ ኣዘራርባ 
እቲ ቁምነገር ከመይ ኢሉ ኢዩ ትርጉም 
ዝህብ (How does it mean) ክሕተት 
ኣለዎ፡” ክብል ይገልጾ። ንሱ ቐጺሉ፡ 
“ግጥሚ ንኽፍቶ ዝሕግዝ ካልእ ረቛሒ 
ኣሎ። ኣቀራርባኡ። እዚ ንኣናብባን 
ኣነባብራን (ለይ ኣውት) ዝምልከት’ዩ። 
ኣናብባ ግጥሚ ፍሉይ ክእለትን ተውህቦን 
ስለዝሓትት ኩሉ ጐረሮ ዘለዎ ሰብ ግጥሚ 
እንተዘየንበበ ዝሓሸ እዩ።” 
እዚ ክብ ኢሉ ዝቐረበ፡ ብ ‘ና ካ ታ’ 

ናይ ዝጀመሩ’ሞ ደሓር ዓበይቲ ገጠምቲ፡ 
ደረስቲ፡ ጸሓፍቲ ክኾኑ ዝበቕዑ ሰባት 
ሓሳባት’ዩ። ቈልዓ ወይ ጀማሪ እንከለኻ 
በቲ ዝተሓተ ደረጃ ኢኻ እትጅምር። 
ኣብ መስርሕ፡ ቀስ እናበልካ፡ እናበሰልካን 
እናተራቐቕካን ትኸይድ። ንዝኾነ ሞያ 
ብጽቡቕ ንኽትመልኮን ንኸተፍርየሉን 
ዓሚቝካ ክትሕዞ ኣለካ። ምስ ዓበየ 
ግጥሚ ዝጅምር ሰብ፡ ንኣብነት፡ ኩሉ’ቲ 
ኣብ እዋን ቍልዕነቱ ክሓልፎ ዝግብኦ 
መስርሕን ክህቦ ዝነበሮ ግዜን ስለ 
ዘይህሉ፡ ከምቲ ናይ እዋን ቍልዕነት’ዩ 
ከፍሪ ዝኽእል። ምስ ሸምገለ ድማ’ዩ 
ነቲ ጥበብ እንተ መለኾ። ውሑድ ኣሎ 
ግን ድሒሩ ተውህቦኡ ዘለሊን ብዙሕ 
ዘፍርን። ንባብ’ዩ እቲ ምስጢር፣ ቅድመኻ 
ጽቡቕ ስራሕ ናይ ዘፈረዩ ዕዮ ብዕምቆት 
ምንባብ ግድን’ዩ። ዘየንብብ፡ ኣይበቍል፡ 
ኣይዕንብብ።    
በዛ ብዙሕ እዋን ዝጠቕሳን ዘቕርባን 

ናይ ኣሌክሳንደር ፑሽኪን ግጥሚ (በየነ 

ሃይለማርያም ዝተርጎማ) ክዛዝም፤  
ሓወልቲ
ሓወልቲ ኣቚመ ንባዕለይ ንዝኽረይ
ካብ ናይ ኣሌክሳንደር ዓንዲ’ውን 

ዝፍለይ
ኵዕንን ውጥሕ ኢሉ ብወጅሂ ዘጌጸ
እሞ ብኢደ-ሰብ ከኣ ዘይተሃንጸ
ንቕያ ዘበለ። ቀው ኢልካ ዝጥመት
ሰባት ዝነግድዎ ወትሩ ዘንትእለት።
 
ፈራሲ ኣካለይ ’ንተ ሰፈረ ኣብ መሬት
ክሳብ ዘይተረፈ ተቐናዪ ማለት
ዜማ ግጥምታተይ ከም ናይ ክራር 

ህርመት
ወርትግ ክነብር’ዩ ከይሞተ ብህየት።

ደቂ ደቆም ንስላቭ ከምኡ’ውን ንፊን
ካልሚክ ’ንተ በልካ ጨካን ’ቲ ንጉስን
ኣብ ምልእቲ ሩስያ ስመይ ክሃብብ’ዩ
ወዲ ዓዲ ኩሉ ዝናይ ክነግር’ዩ። 
ንዝተበደሉ፡ ሓልፋይ ንዘይብሎም
ስለ ዝመጐትኩ ኰይነ ኣብ ክንደኦም
ሞያይ ከፍቅሩዎ ክነብሩ’ዮም ጌና
ስለ ዘሕደርኩሎም ናይ ናጽነት ቃና።

ጻማ እንታይ’ለዮ ሞሳ እንታይ’ለሉ
ሕሜታ ወቐሳ ’ታይ ክዝክረሉ
ኣምላኽ ዝፈቐዶ ግና ክንዲ ኩሉ
ስመይ ክትከል’ዩ ቀጥ ኢሉ ትኽ ኢሉ።

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ዕለት 13 ሕዳር 2024፡ ብሻምበል 
ወልደብሩኽ ዝተደርሰት “ሂወት 
ብሂወት” ዘርእስታ መጽሓፍ ኣብ 
ከረን ምስ ኣንበብቲ ተላልያ። ኣብቲ 
ዕዱማት ኣጋይሽ፡ ኣፍቀርቲ ስነ-
ጽሑፍ፡ ስድራ-ቤትን ፈለጥትን ደራሲ 
ዝተረኽቡሉ መደብ፡ ዝተፈላለየ ስነ-
ጥበባዊ ትሕዝቶ ተኣንጊዱ። 
ደራሲ፡ ብዛዕባ ኣብ ምድላው 
እታ መጽሓፍ ዝሓለፎ ተመኵሮን 
ዝገጠሞ ብድሆታትን ድሕሪ 

ዜና ጥበባት
ደሃይ ሕትመት

ምግላጽ፡ ንኹላቶም ኣብ ምዝዛም እቲ 
ዕዮ ዝተሓባበሩዎ ኣመስጊኑ። ኣብቲ 
መደብ ገምጋም መጽሓፍ ዝርከቦ 
ምስቲ ዕዮ ዘላሊ ትሕዝቶ ብዝተፈላለዩ 
ሰብ ሞያ ስነ-ጽሑፍ ከም ዝቐረበ’ውን 
ተገሊጹ።
መጽሓፍ “ሂወት ብሂወት” ሓቀኛ 
ፍጻመታት ገድሊ፡ ካልኣይ ገድሊ፡ 
ማሕበራዊ ህይወት. . . እትድህስስ 
ምዃና ኣብቲ መደብ ኣብ ዝቐረበ 
ገምጋም ተሓቢሩ።

ፈስቲቫል ‘ዓለል-ፈለል’፡ መግለጺ ምሕዝነት ኤርትራን ቻይናን!ዮሴፍ ሃይለማርያም

ኣምባሳደር ሊ ሺያንግ

ቤት ትምህርቲ ኢንስቲትዩት ኮንፊሽየስ 
ኣብ ኤርትራ፡ ብርክት ዝበሉ ኣብ 
ቈልዑን መንእሰያትን ዘተኰሩ መደባትን 
ንጥፈታትን’ዩ ዘሰላልስል። ሓደ ካብኡ፡ 
ዓመታዊ ዘካይዶ ፈስቲቫል ዓለል-
ፈለል እዩ። እዚ ኣብ ምዝንጋዕ ዘተኰረ 
ፈስቲቫል’ዚ፡ ኣብ ሃገርና ዝፍለጥ’ኳ 
እንተነበረ፡ ሕጂ ግን ሓደ ካብቶም 
ተረሲዖም ወይ ዘይዝውተሩ ዘለዉ 
ጸወታታት ሃገርና’ዩ። ኢንስቲትዩት 
ኮንፊሽየስ ግና፡ ካብ 2017 ጀሚሩ፡ ሎሚ 
ዓመት ንመበል 6ይ ግዜኡ ነዚ ጸወታ’ዚ 
ብዘመናዊ መሳርሕን ቅድን ገይሩ ኣብ 
ምብርባሩ ይርከብ። ብዙሓት ህጻናት፡ 
ቈልዑን መንእሰያትን ተሳተፍትን 
ሰዓብትን’ውን ረኺቡ ኣሎ። ኮምሽን 
ባህልን ስፖርትን ኤርትራ ድማ፡ ነዚ 
ጸወታ’ዚ ንምብርባር፡ ምስ ኢንስቲትዩት 
ኮንፊሽየስ እናተሓባበረ ይሰርሕ ኣሎ። 
እዚ መግለጺ ምሕዝነት ኤርትራን 

ቻይናን ዝዀነ ባህላዊ ፈስቲቫል ዓለል-
ፈለል ቻይና ድማ፡ ሎሚ ዓመት’ውን 
ብምውህሃድ ኤምባሲ ቻይና ኣብ 
ኤርትራ፡ ኮምሽን ባህልን ስፖርትን 
ኤርትራን ኣብ ትሕቲ ሃገራዊ 
ኢንስቲትዩት ላዕለዎት ትምህርቲን 
ምርምርን ዝነጥፍ ኢንስቲትዩት 
ኮንፊሽየስን እዩ ብ17 ሕዳር ኣብ 
ስታዲዩም ኣስመራ ካብ ሰዓት ትሽዓተ 
ናይ ንግሆ ክሳብ ፋዱስ ኣብ ዝነበረ 
ግዜ ተኻዪዱ። ሰበ-ስልጣን መንግስቲ፡ 
ዲፕሎማሰኛታት፡ ወለዲ፡ ዕዱማትን 
ብኣማኢት ዝቑጸሩ ተመሃሮን ህጻናትን 
ተረኺቦም ነይሮም። 
ኣምባሳደር ቻይና ኣብ ኤርትራ 

ሚስተር ሊ ሺያንግ ከምኡ’ውን ኮምሽነር 
ባህልን ስፖርትን ኤርትራ ኣምባሳደር 
ዘመደ ተኽለ’ውን ኣብ’ቲ ኣጋጣሚ 
ዝተረኽቡ ኰይኖም፡ ንፈስቲቫል ዓለል-

ፈለል ዝምልከት ሓጺር ቃል ኣስሚዖም 
ነይሮም። ኣምባሳደር ዘመደ ኣብ ዘስመዖ 
ቃል፡ ፈስቲቫል ዓለል-ፈለል ብቐንዱ 
ብቻይናውያን ዝበዓል’ኳ እንተዀነ፡ 
ኣብ ሃገርና’ውን ነዊሕ ዕድመ ዘቚጸረን 
ብህጻናትን ቈልዑን ዝዝውተርን 
ፍቱውን ጸወታ ከምዝዀነ ብምሕባር፡ 
ነዚ ባህላዊ ምርኢት እዚ ቻይናውያን 
ብዝግባእ ሳላ ዝዓቀብዎን ዘማዕበልዎን 
ግና፡ ኣብ’ዚ ግዜ’ዚ ብደረጃ ዓለም 
ተፈሊጡ ብዝማዕበለ ኣገባብ ክበዓል 
በቒዑ ከምዘሎ ሓቢሩ። ኣብ ኤርትራ 
ድማ፡ ካብ ዓመት ናብ ዓመት ብዝማዕበለን 
ብዝበለጸን ኣገባብ እናተኻየደ ይመጽእ 
ምህላዉን፡ ሎሚ ዓመት’ውን ነዚ 
መደብ ንምርኣይ ክኢላታት ካብ ቻይና 
መጺኦም ከምዘለዉን ብምሕባር፡ ጽቡቕ 

ምርኢትን ናይ ምዝንጋዕ ግዜን ክኸውን 
ሰናይ ምንዮቱ ገሊጹ። 
ቀጺሉ ኣምባሳደር ቻይና ኣብ ኤርትራ 

ሚስተር ሊ ሺያንግ’ዩ ቃል ኣስሚዑ። 
ኣምባሳደር ሊ፡ እዚ ጥበብ ብዝሓለፎ 
መሳርሒታትን ስእልታትን ብዝወቀበ 
ዓለል-ፈለል ዝካየድ ፈስቲቫል፡ ኣብ ቻይና 
ልዕሊ 2 ሽሕ ዓመታት ዕድመ ዘለዎ፡ 
ከም ዝዀነ ብምግላጽ፡ እዚ ከኣ፡ መግለጺ 
ሰናይ ምንዮትን ሓጎስን ቻይናውያን 
ብምዃን፡ ብጽቡቕን ዝማዕበለን ኣገባባት 
እናተዘከረ ከምዝካየድ ሓቢሩ። ንሱ 
ኣስዒቡ፡ ከምዚ ዓይነት ፈስቲቫል 
ምክያድ፡ ኤርትራውያን ህጻናት፡ ቈልዑ፡ 
ተመሃሮን መንእስያትን፡ ብዛዕባ ባህልን 
ልምድን ቻይና ኣጸቢቖም ንኽፈልጡ 
ዝሕግዞምን ኣብ መንጎ ክልቲአን 
ሃገራት ንዝህሉ ባህላዊ ምልውዋጥ 
ንኽሕይል ዕድል ዝፈጥር ምዃኑን 
ድማ ገሊጹ። ከም ውጽኢቱ፡ ኣብ መንጎ 
ኤርትራን ቻይናን’ውን ዝነኣድ ባህላዊ 
ምልውዋጥ ይካየድ ከምዘሎ ኣረዲኡ። 
ኣብ ውድርር ባህላዊ ፈስቲቫል 

ዓለል-ፈለል ቻይና፡ ካብ ሚኒስትሪታት፡ 
ማሕበራት፡ ኮለጃትን ኣብያተ 
ትምህርቲን ኤርትራ፡ ከምኡ’ውን ኣብ 
ኤርትራ ካብ ዝመደበረን ቻይናውያን 
ኩባንያታት ዝመጽኡ 43 ጉጅለታት 
ተሳቲፎም ነይሮም። እቲ ኣብ መንጎ 
ዓበይቲን ተመሃሮን ሽልማት ዘዕትር 
ውድድራት፡ ካብ ዝሓለፉ ዓመታት 
ብኣወዳድባኡን ኣቀራርባኡን ዝሰፍሐ፡ 
ንቘልዑን ህጻናትን ብዘዘናግዕ መገዲ ስለ 
ዝቐረበ ነቶም ኣብ’ቲ ቦታ ዝተረኽቡ 
ህጻናትን ቈልዑን ልዑል ተምሳጥን 
ፍትወትን ዘሕደረሎም’ዩ ነይሩ። ካልእ፡ 
ነቲ ምርኢት ተወሳኺ ድምቀት 
ንምውሳኽ ካብ ቻይና ዝመጽኡ ሰለስተ 
ክኢላታት ዓለለ ፈለል ምስታፎም፡ 

እቲ ፈስቲቫል ፍሉይነትን ሰሓብነትን 
ክህልዎ ገይሩ’ዩ። 
ድሕሪ’ቲ ውድድር ፈስቲቫል ዓለል-

ፈለል ቻይና፡ ንዕዉታት ተወዳደርቲ፡ 
ካብ ኢድ ኣምባሳደር ቻይና ኣብ 
ኤርትራ ሚስተር ሊ ሺያንግ፡ ኣምባሳደር 
ዘመደ ተኽለን፡ ሚኒስተራትን ካልኦት 
ሓለፍቲን፡ ካብ ቀዳማይ ክሳብ ሳልሳይ 
ንዝወጽኡ ጉጅለታት፡ ሽልማትን ናይ 
ተሳታፍነት ምስክር ወረቐትን ተዓዲሉ። 
እቲ ፈስቲቫል ምስ ተወድአ ንገለ ካብ 
ተሳተፍቲ ህጻናት፡ ተመሃሮን ዓበይቲን 
ስምዒቶም ከካፍሉና ተወኪስናዮም 
ነይርና። ንሳቶም፡ ከምዚ ዓይነት 
ፈስቲቫል፡ ኣብ ርእስ’ቲ ክትጻወቶ 
ከለኻ ዝፈጥረልካ ሓጐስን ምዝንጋዕን፡ 
ምስ ቻይናውያን ብምዃን ስለ እትጻወቶ፡ 

ንምሕዝነት ኤርትራን ቻይናን’ውን 
መሊሱ ዘሐይል ከምዝዀነ ኣረዲኦም። 
ጸወታ ዓለል-ፈለል መን ጀሚሩዎ፡ 

ኣበይን መዓስን ቦታኸ ተጀሚሩ ንዝብሉ 
ሕቶታት፡ ብንጹር ዝፈልጥን ዝምልስን 
ሰብ የለን። ዝተፈላለዩ ርኽበታት ግን፡ 
ዓለል-ፈለል ቅድሚ 2000 ዓመት ኣብ 
ቻይናን ኢንዶኖዥያን ከምዝተበገሰ 
ዝገልጽ ኣሰራት ከምዝተረኽበ’ዮም 
ዝገልጹ። እዚ ካብ 476 ክሳብ 221 
ቅድሚ ልደተ ክርስቶስ ኣብ ዘመነ 
‘ዋሪንግ ስተይትስ ፐርየድ’ ከምዝጀመረ 
ዝንገረሉ ዓለል-ፈለል ቻይና፡ ሉ ባን 
ዝተባህለ ቻይናዊ ክኢላ ኢደ-ጥበብ 
ሰብኣይ፡ ካብ ዕንጨይቲ ጸሪቡ ነዊሕ 
ክንቲት ዘለዋ ዓይነት ዑፍ ብምስራሕ 

ከምዝፈለሞ’ዩ ዝዝንቶ።
ቀጺሉ፡ ኣብ ሰርወ-ንግስነት ሃን (206 

ቅ.ል.ክ ክሳብ 220 ድ.ል.ክ) ናይ ቻይና፡ 
ዕንጨይቲ ምጽራብ ተሪፉ፡ ብወረቐት 
ተተኪኡ ክስራሕን ክጽወትን ጀሚሩ። 

ኣብ መበል 6ይ ክፍለ ዘመን ኣብ 
ዝነበረ ሰርወንግስነት ታንግ ቻይና ድማ፡ 
ቅድታቱን ኣሰራርሓኡን እናተመሓየሸ 
ናብ ጎረባብቲ ሃገራት ቻይና ዝዀና 

ኮርያታትን ጃፓንን ተኣታትዩ። 
ኣብ መበል 13 ክፍለ ዘመን 

ከኣ፡ ብመንገዲ ኢጣልያዊ 
ዳህሳሲ ማርኮ ፖሎ ናብ ሃገራት 
ኤውሮጳ ከምዘተኣታተዎ ይሕበር። 
ብድሕሪ’ዚ፡ ምስ ስልጣነ ደቂ-ሰብ 
ብኣቀራርባኡን ኣጸዋውታኡን 
ዘመናዊ መልክዕ እናሓዘ ናብ 
መላእ ዓለም ክሰፍሕን ከም 
ስፖርታዊ ውድድርን መዘናግዕን 
ተቘጺሩ፡ ብመልክዕ ፈስቲቫል 
ክጽወትን ክዝውተርን በቒዑ 
ይርከብ። ኣብ’ዚ ግዜ’ዚ ነዊሕ 
ተሪር ገመድ ኣሲርካ ብሓገዝ ንፋስ ናብ 
ሰማይ ዝውርወር ጸወታ ዓለል-ፈለል፡ 
ካብ ፕላስቲካዊ ጨርቂ ብዝተሰርሐ 
ቅርጺ ዝተፈላለዩ ኣዕዋፍን እንስሳታትን 

ዘለዎ ኰይኑ፡ ኣንጻር ንፋስ እናሰሓብካ 
እንክትጻወቶ፡ ንኣእምሮኻ ዘዘናግዕን 
ዝምስጥን፡ ኣብ ተዓዛቢኡ’ውን ልዑል 
ድልየትን ሃንቀውታን ዘስርጽ’ዩ። 
ብፍላይ ንቘልዑ፡ ብዘይ መጠን መሳጥን 
ክጻወቱዎ ልዑል ባህጊ ዘሕድርን’ዩ። 
ኣብ’ቲ ኣብ ስታዲዩም ኣስመራ 
ዝተኻየደ ጸወታ’ውን፡ ብዙሓት ቈልዑ 
እናተበራረዩ ክጻወቱዎን ክዘናግዕሉን 
ኣኽኢሉዎም’ዩ።  
ዓለል-ፈለል ቻይና ክጅምር እንከሎ 

ሽዱሽተ ዕላማታት ከምዝነበሮ ይንገር። 
ንሳቶም፡ ንወተሃደራዊ ዕላማ (military 
purpose)፡ ንመዐቀኒ ርሕቀት (mea-
suring distance)፡ ቦታ ወይ ዒላማ 
ንምሕባር (locating target)፡ ንመዐቀኒ 
ንፋስ (testing winds)፡ ምልክት ወይ 
ሓበሬታ ንምስዳድ (sending signals)
ን ከምኡ ድማ ንመራኸቢታት (com-
munication)ን ነይሮም። ኣብ’ዚ ግዜ’ዚ 
ግና፡ ዓለል-ፈለል ቻይና ንመዘናግዒ 
ዝጥቀሙሉ ዘለዉ ኰይኑ፡ ብኡ ገይሮም 
ድማ ባህሎምን ልምዶምን ናብ ዓለም 
ኣብ ምዝርጋሕ ይነጥፉ። 
ኣወሃሃዲ ናይ’ቲ ፈስቲቫልን 

ዳይረክተር ቤት ትምህርቲ ኢንስቲትዩት 
ኮንፊሽየስ ኣብ ኤርትራን፡ ዶ/ር ሁዋንግ 
ሚንግፈይ፡ ቀንዲ ዕላማ ፈስቲቫል ዓለል-
ፈለል፡ ህጻናትን ተመሃሮን እናዘናጋዕካን 
እናጻወትካን ባህላዊ ምልውዋጥ 

ንምድንፋዕ ምዃኑ ጠቒሱ፡ ብርክት 
ዝበሉ ህጻናትን ተመሃሮን ብመገዲ 
ጸወታ ዓለል-ፈለል ክዘናግዑን ክጻወቱን 
ምርኣዩ ፍሉይ ባህታ ከምዝፈጥረሉ 
ሓቢሩ። በዚ ኣጋጣሚ፡ ስድራቤታት 
ኣብ’ቲ ንህጻናትን ተመሃሮን ኣመልኪቱ 
ብመገዲ ኢንስቲትዩት ኮንፊሽየስ ዝካየድ 
ንጥፈታት፡ ደቆም ሒዞም ክመጽኡን 
ከተባብዑዎምን ተላብዩ። ኣብ’ቲ 
ውድድር ንዝተሳተፉን ነቲ ውድድር 
ንምድማቕ ዝመጽኡን ህጻናት፡ 
ተመሃሮን ወለድን ከኣ፡ ምስጋናኡ 
ኣቕሪቡ። 
ቤት ትምህርቲ ኢንስቲትዩት ኮንፊሽየስ 

ኣብ ኤርትራ፡ ኣብ መንጎ መንግስታት 
ኤርትራን ህዝባዊት ሪፓብሊክ ቻይናን 
ብዝተበጽሐ ምርድዳእ መሰረት፡ ኣብ 
መፋርቕ 2013 ኣብ ትሕቲ ሃገራዊ 
ኢንስቲትዩት ላዕለዋይ ትምህርትን 
ምርምርን ብወግዒ ተኸፊቱ፡ ቋንቋን 
ባህሊን ቻይና ኣብ ኤርትራ እናስፍሐ፡ 
ኣብ መንጎ ክልተአን ሃገራት ዝድነቕ 
ባህላዊ ምልውዋጥን ምሕዝነትን 
ንምምዕባል ይሰርሕ ኣሎ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

26 ሕዳር 2024 - ገጽ 6 መበል 34 ዓመት ቁ.74

1ይ ቤት-ፍርዲ ዞባ 
ማእከል ኣስመራ

መስቀላ ዮውሃንስ ገብሩ ምባል 
ተሪፉ፡ ደሃብ ዮውሃንስ ገብሩ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን10/12/24 ኣብ ቤ/ፍ 9ይ 
መጋባእያ ቁ.32 ይቕረብ።

ኣቶ በረቐ ተኽለ መንገሻ፡ ወይ/ጸጋ 
እሴት ወልደስላሴ፡ ጓልና ሉና በረቐ 
ተኽለ ስለዝተሰወአት፡ ሓዳር ይኹን 
ውላድ ስለዘይብላ፡ ንሕና ወለዳ ወረስቲ 
ምዃንና ይረጋገጸልና ስለዝበሉ፣ 
ዝቃወም እንተሎ፡ ን28/11/24 ኣብ 
ቤ/ፍ 9ይ መጋባእያ ቁ.32 ይቕረብ።

ወ/ሮ ኣልጋነሽ ተኽለማርያም 
ነጋሲ፡ ኣደይ ኤልሳ ሃይለ ተኽለኣብ 
ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለዝበለት፣ 
ዝቃወም እንተሎ፡ ን23/12/24 ኣብ 
ቤ/ፍ 1ይ መጋባእያ ቁ.47 ይቕረብ።

1ይ ቤት-ፍርዲ 
ዕዳጋ እኽሊ

ከሳሲት ወ/ሮ ምሉ ብስራት በረኸት፡ 
ተኸሰስቲ ኣቶ ሳልሕ ማሓመድ 
2. ኣቶ ማሓመድ ሓሰን ናይ ስም 
ምትሕልላፍ መኪና ክሲ ቀሪቡልኩም 
ኣድራሻኹም ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ብኣካል 
ወይ ብሕጋዊ ወኪል ን3/12/24 
ኣብ ቤ/ፍ 5ይ መጋባእያ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክርአ ምዃኑ ነፍልጥ።

ምሕረት ሃይለ ኣርኣያ ምባል 
ተሪፉ፡ ሶልያና ሃየለ ኣርኣያ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን2/12/24 ኣብ ቤ/ፍ 
ይቕረብ።

1ይ ቤት-ፍርዲ ዓዲ 
ጓዕዳድ

ወ/ሮ ዓይኖም ተስፋይ ዓንደ፡ 
ሞግዚትነት ስልጣን ናይ ወደይ ናታኔም 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፣00 – 
12፣00 ቅ.ቀትሪ ምሸት ድማ ካብ 2፣00 – 6፣00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

ምስጋና

ብዕረፍቲ ኣዚና ነፍቅራ ወላዲትና ወ/ሮ 
ውነሽ ብስራት ሓጎስ፡ ኣብ ግዜ ሕማማ ገዛና 
ብምምልላስን ኣብ ሆስፒታል ብምብጻሕን 
ኣብ ዝዓረፈትሉ ኣብ ስነ ስርዓት ቀብራ 
ዝተሳተፍኩምን ካብ ወጻኢ ሃገር ብተሌፎን 
ዘጸናናዕኩምናን ኣሕዋትናን ፈተውትናን 
ሕሰም ኣይትርከቡ የቐንየልና እናበልና ሓዘንና 
ከምዝዓጸና ንገልጽ።

ምሉኣት ስድራቤት

ምስጋና

ብሞት ኣዚና ነፍቅሮን ንፈትዎን ወድና 
ሱራፊኤል ሓጎስ ወልደገብርኤል፡ ብድንገት 
ኣብ መበል 23 ዓመቱ ስለዝዓረፈ፡ ዝተሰመዓና 
መሪር ሓዘን እናገለጽና፣ ካብ ኣመሪካ ከተማ 
ኦክላንድ ከባቢኣን ሬሳ ኣብ ምፍናው ብኣካልን 
ብፋይናንስን ዝተሓባበርኩምናን ብፍላይ 
ቤተ- ክርስትያን መድሃኔ ኣለም ኣቕሽሽትን 
ምእመናንን ኣብ ፍትሓት ተረኺብኩም ጸሎት 
ዝገበርኩምልናን ከምኡ’ውን ኣብ ጸዓዘጋ 
ኬድኩም ዘቃበርኩምንናን፡ ቴሌፎን ካብ 

ውሽጥን ወጻእን ብምድዋል ከምኡ’ውን ኣብ ገዛና ብምምልላስ ዘጸናናዕኩምናን 
ሕሰም ኣይትርከቡ የቐንየልና እናበልና ሓዘንና ከምዝዓጸና ንሕብር።

ኣቡኡ ሓጎስ ወለደገብርኤል
ምስ ብዓልቲ ቤተይ መኣዛ ሃብተጽዮን 

ምስ ምሉኣት ስድራ-ቤት

      ወ/ሮ ኣድያም ብርሃነ ገብሩ፡ ዝተፈቕደለን ናይ መሽጢ ችኮላታ፡ 
ካረሜለን ብሽኮትን ንግዳዊ ትካለን “ዳዳ” መሽጢ ካረሜለ፡ ችኮላታን ብሽኮትን’’ 
(DADA CHOCOLATES, SWEETS AND BISCUITS) ተባሂሉ 
ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ 
ነፍልጥ።

                   ክፍሊ ውሽጣዊ ንግዲ

ኣነ ኣመልካቲት ወ/ሮ ጽጌ ግደ ተስፋጼን ዝተበሃልኩ፡ ቁ.መን/ER.158252 
00048 ዝኾነ፡ ብስም ብዓል ቤተይ ነ/ሄር ዮውሃንስ ካሕሳይ ተኽለሚካኤል ብሓባር 
ዘጥረናዮ፡ ኣብ ምም/ን/ዞባ ዕዳጋ ሓሙስ ጎደና ዓዲ ኣቤቶ፡ ቁ.ገዛ 3 ዝርከብ፡ 
ብቁ.ምስክር ወረቐት 101349 ብመወከሲ ቁጽሪ 116320 ዝተመዝገበ መንበሪ ገዛ፡ 
ኦርጂናል ሰነድ ስለ ዝጠፋኣኒ፡ ደልየ’ውን ስለ ዝሰኣንኩዎ፡ ዝረኸቦ ወይ ብዕዳ ሒዘዮ 
ዝብል እንተሎ፡ ብቁ.ተሌ/07162845 ወይ ከኣ 07170777 ክሕብረኒ። እንተ 
ዘይተረኺቡ ግን ካብ ዝምልከቶ ትካል ቤ/ጽ/ካዳስተርን ፓብሊክ ኖታርን ኦርጂናል 
ሰነድ ከውጽእ ምዃነይ አፍልጥ።

ወ/ሮ ጽጌ ግደ ተስፋጼን

ኣቶ ታከለ ቅጣው ወልደመስቀል፡ ዝተፈቕደሎም ናይ ምጽራይን ምስላጥን 
ንግዳዊ ትካሎም “ኣዳም ምጽራይን ምስላጥን” ADAM CLEARING & 
FORWARDING) ተባሂሉ ክስየመሎም ስለዝሓተቱ፡ እዚ ናይ ንግዲ ስም 
ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ 
ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣመልካቲት ኣነ መዝገብ ገብረስላሴ ዑቕባጋብር ዝተበሃልኩ፡ ካርድ ኣባልነት ናቕፋ 
ኮርፖረሽን ቁጽሪ 2093 ስለዝጠፍኣኒ፡ ዝረኸቦ ወይ ብዕዳ ሒዘዮ ዝብል እንተሎ፡ 
ኣብ ውሽጢ 30 መዓልቲ ብቑጽሪ ሞባይል 07111531 ክሕብረኒ፣ እንተዘይኮይኑ 
መተካእትኡ ክሓትት ምዃነይ እሕብር።

መዝገብ ገብረስላሴ

 

ኣሕዋተይ ወ/ሮ ኣሰፋሽ ኪዳነ ተስፉ፡ 2.ኣቶ ሰለሙን ኪዳነ ተድላ 3.ኣቶ ኣፈወርቂ 
ኪዳነ ተስፉ ብዕለት 12/2/2018 ብቁ/መዝ/71/2018 ኣብ ቅድሚ ቤ/ፍ/ዞ/ማእከል 
ቀሪቦም ብዛዕባ ኣብ ዞባ 4 ምም/10 ጎደና ሓርበኛታት ዝርከብ ኣብ ቤ/ጽ ኮምሽን 
ኣባይቲ ብቁጽሪ ምስክር ወረቐት 115238 መወከሲ ቁጽሪ 134448 ብንብረት 
ምዝገባ ቁ/6278/24 ተመዝጊቡ ዋንነቱ ዝተረጋገጸ ዘይንቀሳቐስ ንብረት ገዛ፡ 
ብዝተፈጸመ ህያብ ናብ ስመይ ከመሓላልፎ ስለዝደለኹ፣ ዝቃወም እንተሎ፡ 
ኣብ ውሽጢ 30 መዓልታት፡ ሕዚ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ ሒዙ ናብ ቤት ጽሕፈት 
ፓብሊክ ኖታርን ካዳስተርን መአገዲ የቕርብ። ተቓዋማይ እንተዘይቀሪቡ ግን 
ናብ ስመይ ከመሓላልፎ ምዃነይ አረጋግጽ።

ወ/ሮ ሉችያ ወልደዮውሃንስ መስመር
ወኪል ወ/ሮ ኣስካሉ ፍስሓጽዮን

ጋላክሲ ጀነራል ኤሌክትሪክ ፓርትስ ሓ.ዝ.ብ.ማ ብዛዕባ ህልው ኩነታት ማሕበር 
ኣኼባ ሰብ ብርኪ ንዕለት 21/11/2024 ንምክያድ ወነንቲ ብርኪ ኣብ ማእከላይ 
ቤት ጽሕፈት ንኽርከቡ ኣብ ጋዜጣ ሓዳስ ኤርትራ ብዕለት 14/11/2024 
ኣቃሊሑ ከምዝነበረ ይዝከር። እንተኾነ፡ ኣብዚ ኣኼባ ኩሎም ኣባላት ወነንቲ 
ብርኪ ስለዘይተረኸቡ፡ ንካልኣይ ግዜ ንዕለት 5/12/2024 ሰዓት 8፡00 ቅ.ቀ 
ኣብ ማእከላይ ቤት ጽሕፈት ብኣካል ወይ ብመንገዲ ወኪልኩም ክትቀርቡ 
ነተሓሳስብ። ኣብዚ ዝተጠቕሰ መዓልትን ሰዓትን ምስ ዘይትርከቡ ግን ብዝተረኸቡ 
ኣባላት ውሳነ ከነሕልፍ ምዃንና ንገልጽ። 

ጋላክሲ ጀነራል ኤሌክትሪክ ፓርትስ ሓ.ዝ.ብ.ማ

ቢንያም ቀለተ ክወስድ ስለዝደለኹ፣ 
ኣቶ ቢንያም ቀለተ በርሀ ይጸወዓለይ 
ስለዝበለት፣ ብኣካል ወይ ብሕጋዊ 
ወኪል ን23/12/24 ኣብ ቤ/ፍ ቅረብ።

1ይ ቤት-ፍርዲ 
ደቀምሓረ

ወ/ሮ ግምባራዊት ወልደኪዳን 
ሃብተስላሴ፡ ኣደይ ግምጃ መሓሪ 
ዘወልዲ ስለዝዓረፈት፡ ኣነ ምስ 
2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም 
እንተሎ፡ ን9/12/24 ኣብ ቤ/ፍ ይቕረብ።



ሓዳስ   ኤርትራ 26 ሕዳር 2024 - ገጽ 7 መበል 34 ዓመት ቁ.74

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ደቀምሓረ - ቅድድም ብሽክለታደቀምሓረ - ቅድድም ብሽክለታ

ሻምፕዮን ባድመንተን ዞባ ማእከል ተዛዚሙሻምፕዮን ባድመንተን ዞባ ማእከል ተዛዚሙ
ሻምፕዮን ባድመንተን ዞባ ማእከል፡ ሰንበት 

24 ሕዳር ኣብ ሰዓታት ቅድሚ ቀትሪ ኣብ 
ደንደን ጂምናዝዮም (ሃ.ማ.መ.ተ.ኤ) ተዛዚሙ። 
  እዚ ንወርሒ መመላእታ ክካየድ ዝጸንሐ 

ውድድር፡ ኣብ ትሕቲ 15 ዓመት ደቂ 
ኣንስትዮ ቀዳመይቲ መርያም መሓድብርሃን 
ተዓዊታ። ሓያት ኢብራሂምን ኤሊና ከሰተን 
ከኣ፡ ካልአይቲን ሳልሰይቲን ወጺአን። ኣብ 
ተመሳሳሊ ዕድመ ደቂ-ተባዕትዮ፡ እዮቤድ 
መድሃኔ፡ ንነቢ ኢሰያስን ኤልሻዳይ ሙሴን 
ኣኸቲሉ ተዓዊቱ። 
  ኣብ ትሕቲ 18 ዓመት ናይ ፍጻመ ጸወታ፡ 

ደሊና ሲቭል ንሆሳእና ዳዊት 2ብ0 ብምስዓር 
ቀዳመይቲ ወጺኣ። ሄርሜላ ብርሃነ ከኣ፡ ሳልሳይ 

ደረጃ ሒዛ። ኣብ ተመሳሳሊ ዕድመ ደቂ 
ተባዕትዮ፡ ኣብ መዛዘሚ ኣሕዋት ራኢ 
ዮናስን ቅዱስ ዮናስን እዮም ተራኺቦም። 
ንሳልሳይ ግዜ ኣብ ዝተራኸቡሉ ጸወታ 
ከኣ፡ ቅዱስ 2ብ0 ብምስዓር ጸብለል ኢሉ። 
ህያብ ኢሳቕ ድማ፡ ንራኢ ተኸቲሉ ሳልሳይ 
ደረጃ ሒዙ። 
  ኣብ ልዕሊ 18 ዓመት፡ ዳናይት 

ቢንያም ንሊድያ ካሕሳይ 2ብ0 ብምስዓር፡ 
ቀዳመይቲ ወጺኣ። ሊድያ ካሕሳይ 
ካልአይቲ፡ ሳልሰይቲ ከኣ ሃና ሃይለ ወጺኣ። 
  ብወገን ደቂ ተባዕትዮ፡ ኣብ መዛዘሚ 

ፋኑኤል ኣርዓዶም ንሰናይ እዮብ 2ብ0 

ረቲዑ ቅድሚት ተሰሪዑ። ሰናይ ከኣ፡ ንኣቤል 
ኣብርሃም ኣኸቲሉ ካልኣይ ደረጃ ሒዙ። 
  ናይ ልዕሊ 18 ዓመት ናይ ጽምዲ 

(Double) ጸወታ’ውን፡ ተኻይዱ ነይሩ። እዚ 
ብኽልተኡ ጾታ ዝተኻየደ ግጥም፡ ኣቤል 
ኪሮስን ኤደን ገርግሽን ንፋኑኤል ኣርዓዶምን 
ዳናይት ፍጹምን እዮም ገጢሞሞ። ብሰሓቢ 
ብቕዓት ከኣ፡ ፋኑኤልን ዳናይትን 2ብ1 
ብምዕዋት ጽዋእ ኣልዒሎም። ኣቤልን 
ኤደንን ካልኣይ፡ ኤሳው ዜናገብርኤልን ሃና 
ሃይለን ከኣ፡ ሳልሳይ ደረጃ ሒዞም። ዕዉታት 
ዝተዳለወሎም ናይ ዋንጫ፡ መዳልያን 
ገንዘብን ሽልማት ምቕባሎም፡ ህዝባዊ ርክባት 
ናይቲ ፈደረሽን ሓቢራ።

ቅድድም ብሽክለታ ከተማ ደቀምሓረ፡ 
ብቕድሚ ትማሊ ንራብዓይ ሰሙኑ ቀጺሉ 
ምንባሩ፡ ወኪል ዜና ናይ’ቲ ንኡስ ዞባ ሓቢሩ።
  ኣብ ተቐዳደምቲ ዳ ኮርሶ፡ ሱሌማን ዓብዱ 

ንዮናስ ተኽለሃይማኖትን ኤልያስ እንድርያስን 
ኣኸቲሉ ቀዳማይ ኣትዩ። 
  ኣብ ማውንቴን ባይክ ቀዳማይ 

ዲቪዥን፡ ኬቨን ይከኣሎ፡ ሴም መድሃኔን 
ሲራክ ፍስሃየን፡ ከምኡ’ውን ኣብ ካልኣይ 
ዲቪዥን፡ ኤቨን መሓሪ፡ መርሃዊ 
ይርጋውን ዮናታን ተኽለሃይማኖትን ካብ 
ቀዳማይ ክሳብ ሳልሳይ ኣትዮም። ኣብ 

ሳልሳይ ዲቪዥን፡ ሴም ክፍሎም፡ ንሄኖስ 
ዘርኡን መንከም ኣሮንን ኣኸቲሉ ቀዳማይ 
ኣትዩ። 
  ኣብ ደቂ ኣንስትዮ ከኣ፡ ኣድያም 

ተስፉን ሰሲና ዓንዶምን ጥራይ እየን 
ውድድረን ዛዚመን። 
  ኣብ ህጻናት ‘ሀ’ ዊነር ተስፋኣለም፡ 

ዮሴፍ መንግስትኣብን መኽሰብ መርሃዊን፡ 
ኣብ ህጻናት ‘ለ’ ኖህ ተኪአ፡ መንከም 
ረዘነን ኤቨን ግርማይን ካብ ቀዳማይ ክሳብ 
ሳልሳይ ደረጃ ሒዞም። እዚ ውድድር፡ 
ሰንበት 1 ታሕሳስ ክዛዘም እዩ።

ብሰንኪ ዝናብ ዘቋረጸ ሱፐር ዲቪዥን ‘ኤ’ ክቕጽል’ዩብሰንኪ ዝናብ ዘቋረጸ ሱፐር ዲቪዥን ‘ኤ’ ክቕጽል’ዩ
ብቕድሚ ትማሊ ሰንበት ክካየድ ዝነበሮ 

ክልተ ግጥማት ሱፐር ዲቪዥን ‘ኤ’ ዞባ 
ማእከል፡ ብሰንኪ ብርቱዕ ዝናብ ናብ ሎሚ 
ሰሉስ ተቐይሩ።
 እዚ ግጥማት፡ ደንደን ምስ ማይ ተመናይ፡ 

ኣዱሊስ ምስ ቀይሕ ባሕሪ ከካይድኦ 
ዝነበረን እዩ። ብመሰረት እቲ ናብ ሎሚ 
ተሰጋጊሩ ዘሎ ጸወታ ከኣ፡ ቀዳማይ ጸወታ 
ሰዓት 2፡00 ድ.ቀ ካልአይ ከኣ 4፡00 ድ.ቀ 
ክካየድ እዩ።

ውድድር ተኒስ ባይታ ቀጺሉውድድር ተኒስ ባይታ ቀጺሉ
ዘዋሪት ዋንጫ ተኒስ ባይታ ዞባ ማእከል፡ 

ዝሓለፈ ሰሙን ኣብ ደምበ ሰምበልን ቤት 
ገርግሽን ቀጺሉ።
  በዚ መሰረት፡ ኣብ ትሕቲ 10 ዓመት 

ህያብ ጽገሃንስ (ክ/ን/ገ) ንሰገን ሚኪኤል 
(ክ/በ/ገ)፡ 15ብ6 15ብ9 ብድምር 2ብ0 
ስዒራታ። ኣብ ትሕቲ 12 ዓመት ኣቤል 
ኣንገሶም (ክ/በ/ገ ) ንማትያስ ኣማኑአል 
(ክ/በ/ገ ) 2ብ1 ረቲዕዎ። ኣብ ትሕቲ 16 
እውን፡ ናሆር ሚንኣብ (ክ/ን/ገ) ንየዲድያ 
ሳሙኤል (ክ/ለ/ደ ) 2ብ1 ኣሰኒፍዎ። 
  ኣብ ደቂ ኣንስትዮ ኣብ ትሕቲ 18፡ 

ጴንኤል ዳንኤል (ክ/ለ/ደ) ንድሌት መሓሪ 
(ክ/ለ/ደ) ክልተ ግዜ 6ብ0 ብምስዓር ድምር 
2ብ0 ተዓዊታ። 
  ክሊ ዕድመ 19-35፡ ያቆብ ዳዊት 

(ክ/ን/ገ) ንእሰይ ገብረሂወት (ክ/ደ/በ) ክልተ 
ግዜ 6ብ3 ስዒሩ ንፍጻመ ሓሊፉ። ዝመጽእ 
ቀዳም ከኣ፡ ምስ ሚኪኤለ ዳዊት (ክ/በ/ገ) 
ንፍጻመ ክገጥም እዩ። እሰይ ድማ፡ ምስ ላዛሮ 
ኢሚሊዮ ንደረጃ ክጻወቱ እዮም። 
  ኣብቲ ዕለት ኣብ ቤት ገርግሽ ኣብ 

ዝተኻየደ ውድድር፡ ኣብ ትሕቲ 14 
እፎይታ ግርማይ (ክ/ን/ገ) ንጳውሎስ 
ሚኪኣል ብድምር 2ብ0 ክስዕሮ እንከሎ፡ ኣብ 
ትሕቲ 16 ሰምሃር መንግስተኣብ (ክ/ደ/በ) 
ንናይሂር ፍስሃየ (ክ/ደ/በ) ከምኡ’ውን ቅዱሳን 
ገብሩ (ክ/በ/ገ) ንሮዳ እንድርያስ ብተመሳሳሊ 
2ብ0 ስዒረናአን። ኣብ ክሊ ዕድመ 35-
60 ድማ፡ ጸጋይ ተኣምራት (ክ/በ/ገ) ንበየነ 
ምስግና (ክ/በ/ገ) ብድምር 2ብ0 ኣሰኒፍዎ። 
  ብሰንበት ኣብ ክለብ ደምበ ሰምበል ኣብ 

ዝተሰላሰለ ጸወታታት፡ ኣብ ትሕቲ 10 ዓመት 
ቅሳነት ተኽለሃይማኖት (ክ/ደ/በ) ንኤልዳና 
ቢንያም (ክ/ደ/በ) 15ብ6 15ብ9 ብድምር 
2ብ0 ስዒራ ቀዳመይቲ ወጺኣ። ኣብ ትሕቲ 

14 ድማ፡ ኣርያም ተኽለሃይማኖት (ክ/በ/ገ) 
ንናቢጋኢል ጳውሎስ (ክ/ደ/በ) ኣብ መፈላለዪ 
ሳልሰይቲ ጸወታ ስዒራ 2ብ1 ተዓዊታትላ። 
ትሕቲ 18፡ ሳሮን ልኡል ንናኦሚ ፍስሃ 2ብ0 
ብምስዓራ ቀዳማይ ደረጃ ሒዛ። ጴንኤል 
ከኣ፡ ሳልሳይቲ ወዲኣ። ኣብ 
ክሊ ዕድመ 35-60፡ ፍረወይኒ 
ተወልደ ንዮርዳኖስ ገ/መድሂን 
ክልተ ግዜ 6ብ0 ብምስዓር 2ብ0 
ረቲዓታ።
  ኣብ ትሕቲ 12 ዓመት፡ 

ራሚክ ስምኦን (ክ/ደ/በ) 
ንሳሙአል ኣስመሮም (ክ/ደ/በ) 
ብድምር 2ብ0 ስዒሩ ቀዳማይ 
ኮይኑ ወዲኡ። ኣብ ትሕቲ 
16 ድማ፡ ቶማስ ዓወት (ክ/በ/ገ) 
ንማትያስ በረኸት (ክ/በ/ገ) ኣብ 
መፈላለዪ ነጥቢ 10ብ5 ረቲዑ 
2ብ1 ተዓዊቱሉ። 
  ኣብ ቤት ገርግሽ’ውን ናይ 

ዝተፈላለየ ዕድመ ጸወታታት ነይሩ። ኣብ 
ትሕቲ 10 ዓመት ፍኖት ፍስሃየ (ክ/በ/ገ) 
ንቅዱስ ሰለሙን (ክ/ን/ገ) 2ብ0፡ ናታን 
ኣንገሶም (ክ/በ/ገ) ንዩኣል ግርማይ 2ብ1 
ስዒሮሞም። ኣብ ትሕቲ 14 ዓመት ከኣ፡ 
ኦበድ ንኣምን (ክ/ደ/በ) ንጳውሎስ ሚኪኣል 
(ክ/ደ/በ)፡ እፎይታ ግርማይ ንዮናታን ሰለሙን 
(ክ/በ/ገ) ብተመሳሳሊ 2ብ0 ስዒሮሞም። 
  ኣብ ትሕቲ 18 ዓመት ናትናኤል ታደሰ 

(ክ/በ/ገ) ንሳልም ዓብደልዋስዕ (ክ/ን/ገ) ክልተ 
ግዜ 6ብ4 ብምስዓር ብድምር 2ብ0 ክስዕሮ 
እንከሎ፡ ሜሮን ደበሳይ (ክ/ደ/በ) ንኢታን 
ኣርኣያ (ክ/ደ/በ) 2ብ1 ኣሰኒፍዎ። 
  ኣብ ትሕቲ 12 ዓመት ክርስቲና 

ሚኪኣል (ክ/በ/ገ) ንሰሪና ዮናስ (ክ/ን/ገ)፡ 
ከንኣን ሙሴ (ክ/በ/ገ) ንዶሬስ እንድርያ 

ብተመሳሳሊ 2ብ0 ስዒረናአን። ኣብ ትሕቲ 
16 ዓመት ድማ፡ ናሂር ፍስሃየ (ክ/በ/ገ) ንሮዳ 
እንድርያስ (ክ/ደ/በ ) ኣብ መፈላለዪ 10ብ8 
ስዒራ ብድምር 2ብ1 ኣሰኒፋታ። 
  ክሊ ዕድመ 19-35 ዓመት ከኣ፡ ሊድያ 

ትኩእ (ክ/ደ/በ) ንኣርሴማ ከሰተ (ክ/ደ/በ)፡ 
ሳሮን ፍስሃየ (ክ/በ/ገ)  ንዮሳን መሓሪ (ክ/ን/ገ) 
ብተመሳሳሊ ክልተ ግዜ 6ብ0 ብምስዓር፡ 
ብድምር 2ብ0 ስዒረናአን። በዚ ከኣ፡ ሳሮን 
ቀዳማይቲ ክትወጽእ እንከላ፡ ሊድያን ዮሳንን 
ካልኣይን ሳልሳይን ደረጃ ሒዘን።
  ኣብ ክሊ ዕድመ 36-60 ፍጹም ብርሃን 

(ክ/በ/ገ) ንበረኸት መለስ (ክ/ን/ገ)፡ ኣታኽልቲ 
ገብረ (ክ/ን/ገ)  ንእሰያስ ተኪአ (ክ/ሓ/ኣ) 
ብተመሳሳሊ 2ብ0 ስዒሮሞም። ኣታኽልቲ 
ቀዳማይ፡ እሰያስ ካልኣይ፡ ፍጹም ሳልሳይ 
ደረጃ ሒዞም። ኣብ ልዕሊ 61 ዓመት 
ድማ፡ ጸጋይ ተኣምራት (ክ/ን/ገ) ንዮውሃንስ 
ዓንደብርሃን (ክ/ን/ገ) 2ብ0 ስዒሩዎ። እዚ 
ውድድር፡ ዝመጽእ ሰንበት ክዛዘም ምዃኑ፡ 
ህዝባዊ ርክባት ናይ’ቲ ፈደረሽን ሓቢራ።

“ፕሪመር ሊግ ገና ኣብ ምጅማሩ እዩ ዘሎ” “ፕሪመር ሊግ ገና ኣብ ምጅማሩ እዩ ዘሎ” ኣጕዌሮኣጕዌሮ

ስሎት፡ ታሪኽ ሰሪሑስሎት፡ ታሪኽ ሰሪሑ

ኣጕዌሮ፡ ኣብ ልዕሊ ኪውፒኣር ኣብ መበል 94 ደቒቕ መዐወትቲ ሸቶ ኣብ ዘመዝገበሉ

ሰርጆ ኣጕዌሮ፡ ሊቨርፑል ንናይ ቅድም 
ክለቡ ማን ሲቲ በሊጻ መሪሕነት ፕሪመር 
ሊግ ሒዛትሉ ዘላ ሸሞንተ ነጥቢ፡ ኣተኣማማኒ 
ዘይምዃኑ ገሊጹ። 
  እዚ ናይ ቅድም ኣጥቃዓይ፡ “ተንተንቲ 

ቀልጢፎም እዮም ብዛዕባ ውጽኢት 
ውድድር ዝዛረቡ። ኣነ ግና ኵሉ ግዜ ‘ገና 
እዩ ኣይተወደአን’ በሃላይ እየ። ሕጂ ዘሎ ናይ 
ነጥቢ ፍልልይ፡ ምናልባት ኣብ መወዳእታ 
ወቕቲ ኣገዳሲ ኣይክኸውንን እዩ። ቅድሚ 
ሕጂ ከምኡ ርኢና ኢና። ኣብ 2011-12፡ ማን 
ዩናይትድ ብሸሞንተ ነጥቢ በሊጻትና ነይራ፡ 
ኣርኪብና ግና ዋንጫ ኣልዒልና። ብልክዕ 
ንሊቨርፑል ክሕግዛ እዩ፣ እንተኾነ ብኣጋኡ 

ውድድር ተወዲኡ ኢልካ ምዝራብ ናይ 
በላሕቲ ኣይኮነን። እቲ ጉዕዞ ነዊሕ እዩ።” 
ኢሉ።
  31 ነጥቢ ሒዛ ዘላ ሊቨርፑል፡ ዝመጽእ 

ሰንበት ንማን ሲቲ ዓዲማ እተካይዶ ጸወታ፡ 
ንህልው ደረጃአንን ብቕዓተንን መሊሱ 
ዘብርህ ክኸውን እዩ። 
   እዚ ከምዚ’ሉ እንከሎ፡ ኣብዛ ወቕቲ 

ንሊቨርፑል ክዕልማ ዝጀመረ ኣርነ ስሎት፡ 
ሳልሳይ ኣሰልጣኒ ፕሪመር ሊግ ኣብ ቀዳሞት 
12 ግጥማት ን10 ጸወታታት ዝተዓወተሉ 
ክኸውን ክኢሉ። ን10 ዓወታት ብዝወሓደ 
ግጥማት በጺሖሞ ዝጸንሑ፡ ካርሎ 
ኣንቸሎቲን ጉስ ሂዲንክን እዮም።

ቪንስየስ፡ ካብ ወሳኒ ጸወታ በዂሩቪንስየስ፡ ካብ ወሳኒ ጸወታ በዂሩ
ኣጥቃዓይ ሪያል ማድሪድ ቪንስየስ ጁንየር፡ 

ብሰንኪ’ቲ ሰንበት ዘጋጠሞ ናይ ጭዋዳ ጸገም፡ 
ረቡዕ ምስ ሊቨርፑል ኣብ ዘካይድዎ ናይ 
ሻምፕዮንስ ሊግ ግጥም ኣይክህሉን እዩ።
  ኣብቲ ንለጋንስ 3ብ0 ዝሰዓሩሉ ግጥም፡ 

ደ ብሩይነ፡ ሎሚ ክስለፍ ትጽቢት ይግበረሉደ ብሩይነ፡ ሎሚ ክስለፍ ትጽቢት ይግበረሉ
ተጻዋታይ ማን ሲቲ ኬቨን ደ ብሩይነ፡ ዝሓለፈ 
መስከረም ኣንጻር ኢንተር ሚላን እናተጻወቱ 
ዘጋጠሞ መጉዳእቲ፡ ኵዕሶ ምቕላዕ ክሳብ ዝስእን 
ከቢድዎ ከምዝነበረ ገሊጹ። 
  እዚ ኣከፋፋሊ፡ ብሰንኪ ተደጋጋሚ 
መጉዳእቲ ብቐጻሊ ክስለፍን ልዑል ተራኡ 
ከበርክትን ከምዘይከኣለ እዩ 
ዝትንተን። ብዓቢኡ ማን 
ሲቲን ኣጥቃዓያ ኤርሊን 
ሃላንድን፡ ብዘይምህላው 
ደ ብሩይነ ኣዝዮም ከም 
እተሃሰዩ ይሕበር። ካብዚ 
ቤልጅዩማዊ ውዱኣት 
ኵዓሳሱ ዝቕበል ሃላንድ፡ 
ኣብዘን ዝሓለፋ ደ ብሩይነ 
ዘይተሰለፈለን ሸውዓተ ናይ 
ሊግ ግጥማት፡ ክልተ ሸቶታት 

ጥራይ እዩ ኣመዝጊቡ ዘሎ። ኣብ ሕማቕ ቁመና 
እትርከብ ሲቲ ከኣ፡ ኣብ ዝሓለፉ ሓሙሽተ 
ዝተፈላለዩ ጸወታታት፡ ኣብ ኩሉ ተሳዒራ። 
  ደ ብሩይነ፡ ሎሚ ንፈይኑርድ ዓዲሞም ኣብ 
ዘካይድዎ ናይ ሻምፕዮንስ ሊግ ጸወታ፡ ክስለፍ 
ትጽቢት ይግበረሉ።

መደብ ጸወታመደብ ጸወታ
ሎሚሎሚ

ሱፐር ዲቪዥን ‘ኤ’ሱፐር ዲቪዥን ‘ኤ’
ደንደን - ማይ ተመናይ 2፡00 ድ.ቀ
ኣዱሊስ - ቀይሕ ባሕሪ 4፡00 ድ.ቀ

ሻምፕዮንስ ሊግሻምፕዮንስ ሊግ
ስሎቫን ብራቲስላቫ - ኤሲ ሚላን 

8፡45 ድ.ቀ
ስፓርታ ፕራጋ - ኣትለቲኮ ማድሪድ 

8፡45 ድ.ቀ
ማን ሲቲ - ፈይኑርድ 11፡00 ድ.ቀ
ባርሴሎና - ብረስት 11፡00 ድ.ቀ

ባየር ሙኒክ - ፒኤስጂ 11፡00 ድ.ቀ
ኢንተር ሚላን - ኣርቢ ለፕዚግ 11፡00 ድ.ቀ

ያንግ ቦይስ - ኣታላንታ 11፡00 ድ.ቀ
ባየር ለቨርኩሰን - ኣርቢ ሳልዝቡርግ 

11፡00 ድ.ቀ
ስፖርቲንግ ሊዝበን - ኣርሰናል 11፡00 ድ.ቀ

ምሉእ ጸወታ ዝተሰለፈ እዚ ወሳኒ ተጻዋታይ፡ 
ንሰለስተ ሳምንቲ ካብ ጸወታ ክርሕቕ 
ከምዝኽእል’ውን ተገሚቱ ኣሎ። ቅድሚ 
ሰለስተ ሳምንቲ መጉዳእቲ ዝገጠሞ ናይ የማን 
ክንፊ ተኸላኻሊ ሉካስ ቫዝከስ ግና፡ ድሉው 

ኰይኑ ኣሎ።  
  ናብ 

ኣ ን ፊ ል ድ 
ተጓዒዛ ግጥማ 
እ ተ ካ ይ ድ 
ሪያል ማድሪድ፡ 
ካብ ኣርባዕተ 
ግ ጥ ማ ት 
ሽዱሽተ ነጥቢ 
ሒዛ ኣብ 
መበል 18 
ደረጃ ትርከብ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና -117 -15፡ ቁ.11፡ጥቓ ሼል ዑቕበ ሃይለ 121140

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ደንደን

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

26/11/2024

26 ሕዳር 2024 - ገጽ 8 መበል 34 ዓመት ቁ.74

abur Printing Services

ደ/ኮርያን ማለዥያን ስምምዓት ከቲመን
መንግስቲ ማለዥያ፡ ካብ ዝውንኖ 

ዕቑር ሃብቲ፡ ወሳኒ ማዕድናት ንደቡብ 
ኮርያ ንኽቕርብ ምስ’ታ ሃገር ስምምዕ 
ከምዝኸተመ ተገሊጹ።
ብዘይካ’ዚ፡ ክልቲአን ሃገራት ኣብ 

ኢንዱስትሪ ምክልኻል ምትሕብባረን 
ዝያዳ ከሐይላ ከምእተረዳድኣ፡ ኣብ’ቲ 
ዝሓለፈ ሰኑይ ኣብ መንጎ ፕረዚደንት 
ደቡብ ኮርያ ዩን ሱክ ዮል ምስ ቀዳማይ 
ሚኒስተር ማሌዥያ ኣንዋር ኢብራሂም 
ዝተበጽሐ ስምምዕ የመልክት።
ብተወሳኺ፡ ደቡብ ኮርያን ማለዥያን 

ኣብ ዝመጽእ ዓመት ወፍሪን ሓምላይ 
ጸዓትን ዘጠቓልል ስምምዕ ናጻ ንግዲ 
ንምክያድ ውጥን ከምዘለወን’ውን፡ እቶም 
መራሕቲ ድሕሪ’ቲ ኣብ ከተማ ሶኡል 
ዘካየድዎ ዋዕላ ኣብ ዝሃብዎ መግለጺ 
ኣፍሊጦም።
እተን ሃገራት ኣብ ክሊማዊ ለውጢ 

ንምትሕብባር ዝሕግዝ ትካላዊ መሰረት 
ንምቛም እውን ተሰማሚዐን ኣለዋ፡ 
እዚ ድማ ኣብ 2029 ክጅምር መደብ 
ተታሒዙሉ ዘሎ ፕሮጀክት ምሓዝን 
ምኽዛንን ካርቦን ዘጠቓልል ናይ 

ምርድዳእ መዘክር’ውን ዝምልከት እዩ።
ኣብ መንጎ ሰሜን ኮርያን ሩስያን እናዓበየ 

ዝኸይድ ዘሎ ወተሃደራዊ ምትሕብባር፡ 
ከምኡ’ውን ብሰንኪ ግጭት ማእከላይ 

ምብራቕ፡ ኣብ ቓዛ ተኸሲቱ ዘሎ ሰብኣዊ 
ቅልውላውን ኣብ ሊባኖስ ዝረአ ዘሎ 
ጸጥታዊ ዘይምርግጋእን ኣመልኪቶም፡ 
ክልቲኦም መራሕቲ ዘትዮም።

ኢራን፡ ምስ ሃገራት ምዕራብ ክትዝቲ እያ

ኢራን፡ ኣብ’ዚ ሰሙን’ዚ ብጉዳይ 
ኑክለስያዊ መደባት ምስ ሰበ-ስልጣን 
ፈረንሳ፡ ጀርመንን ብሪጣንያን ዝርርብ 
ከምእተካይድ ገሊጻ።
እቲ ርክብ፡ ዝመጽእ ዓርቢ ክካየድ 

ተወጢኑ ከምዘሎ ሚኒስትሪ ጉዳያት ወጻኢ 
ኢራን ብወግዒ ዝሓለፈ ሰንበት ድሕሪ 
ምግላጹ፡ ሰበ-ስልጣን ብሪጣንያ’ውን እቲ 
ርክብ ክቃናዕ ምዃኑ ኣረጋጊጾም ኣለዉ።
ኣፈኛ ሚኒስትሪ ጉዳያት ወጻኢ ኢራን 

ኡራጓይ - ሓዲሽ ፕረዚደንት ተመሪጹ

እስማዒል ባጋኢ ነቲ 
ርክብ ኣመልኪቱ ኣብ 
ዝሃቦ መግለጺ፡ “ጉዳይ 
ፍልስጤምን ሊባኖስን 
ዘጠቓልል ዝተፈላለየ 
ዞባውን ኣህጉራውን 
ጉዳያት፡ ከምኡ’ውን 
ጉዳይ ኒዩክለር 
ክዝተየሎም’ዩ” ኢሉ።
ይዅን ’ም በ ር ፡ 

መንግስቲ ኢራን 
ይዅን ብሪጣንያ እቲ ርክብ ኣበይ 
ከምዝካየድ ዛጊት ኣየፍለጡን ኣለዉ።
ኣብ ዝሓለፈ ሰሙን፡ ኣህጉራዊ ትካል 

ኣቶሚካዊ ጸዓት፡ መንግስቲ ኢራን 
ኣብ ኑክለስያዊ መደባት ምትሕብባር 
ይገብር ከምዘየለ ብምግላጽ ናይ ኩነኔ 
ውሳነ ከምዘጽደቐ ዝዝከር ኮይኑ፡ ፈረንሳ፡ 
ጀርመንን ብሪጣንያን ድማ ካብ’ተን ነቲ 
ውሳነ ዝድግፍ ድምጺ ዝሃባ ሃገራት 
እየን።

35 ኣባላት ካብ ዝሓቖፈ ኣህጉራዊ 
ትካል ኣቶሚካዊ ጸዓት፡ እተን 19 ሃገራት 
ነቲ ውሳነ ዝድግፍ ድምጺ ክህባ እንከለዋ፡ 
12 ሃገራት ድማ ድምጺ ካብ ምሃብ 
ተቖጢበን። ሩስያ፡ ቻይናን ቡርኪናፋሶን 
ድማ ኣንጻር’ቲ ውሳነ ድምጸን ሂበን። 
እዚ ስጉምቲ፡ ኢራን ኑክለስያዊ ኣጽዋር 

ከተማዕብል ትኽእል’ያ ዝብል ስግኣት 
ኣብ ዝለዓለሉ ዘሎ እዋን’ዩ ተወሲዱ።
ኢራን፡ ኑክለስያዊ ኣጽዋር ከተማዕብል 

ትኽእል’ያ ዝብል ስግኣታት ክለዓዕል 
ድሕሪ ምጅማሩ፡ ኣብ 2015፡ ኣመሪካ 
ምስ እትርከበን ካልኦት ሓያላን ሃገራት፡ 
ኑክለስያዊ መደባታ ንምግታእ ኣብ 
ስምምዕ ከምዝበጽሐት ይፍለጥ።
ይዅን’ምበር፡ ኣብ 2018 ፕረዚደንት 

ዶናልድ ትራምፕ ኣብ ቀዳማይ እብረ 
ስልጣኑ፡ ኣመሪካ ካብ’ቲ ስምምዕ 
ብምስሓብ ኣብ ልዕሊ ኢራን እገዳ ድሕሪ 
ምንባራ፡ ኣብ መንጎ ኣመሪካን ኢራንን 
ወጥሪ ከምዝሰዓበ ይዝከር።

ሕጹይ ተወዳዳሪ ጸጋማዊ ክንፊ 
ልፍንታዊ ሰልፊ ዝኾነ ያማንዱ ኦርሲ፡ 
ኣብ ካልኣይ ዙርያ ፕረዚደንታዊ 
ምርጫ ኡራጓይ ከምእተዓወተ 
ተገሊጹ።
ኦርሲ፡ 49.8 ሚእታዊት ድምጺ 

ብምርካቡ እዩ፡ ነቲ 45.9 ዝረኸበ 
ሕጹይ ገዛኢ ሰልፊ’ታ ሃገር ኣልቫሮ 
ደልጋዶ ብምስዓር ነቲ ፕረዚደንታዊ 
ምርጫ ከምእተዓወተሉ ዝሕበር ዘሎ።
በዚ ድማ፡ ሰልፊ ‘ብሮድ ፍሮንት’ 

ንዝመጽእ 5 ዓመታት ነታ ኣብ መንጎ 
ብራዚልን ኣርጀንቲናን እትርከብ 
ንእሽቶ ሃገር ደቡብ ኣመሪካዊት ሃገር 
ክመርሕ እዩ።

‘ብሮድ ፍሮንት’፡ ብፕረዚደንታት ነበር 
ጆሴ ሙጂካን ታባረ ቫዝኬዝን ን15 
ዓመታት ማለት ካብ 2005 ክሳብ 
2020 ኣብ ስልጣን ምንባሩ ይዝከር።
ብ27 ጥቅምቲ ኣብ ዝተኻየደ 
ቀዳማይ ዙርያ ምሃብ ድምጺ፡ ኦርሲ፡ 
44 ሚእታዊት ድምጺ ክረክብ 
እንከሎ፡ ደልጋዶ ድማ 27 ሚእታዊት 
ረኺቡ። 
ይዅን’ምበር፡ ኦርሲ ዝረኸቦ ድምጺ 
ካብ’ቲ ኣብ ፕረዚደንታዊ ምርጫ’ታ 
ሃገር ንኽዕወት ዘድልዮ 50 ሚእታዊት 
ኣዝዩ ዝተሓተ ብምንባሩ፡ ካልኣይ 
ዙርያ ምርጫ ከምእተኻየደ ይፍለጥ።

ሕዝቦላህ፡ ሚሳይላት ናብ 
እስራኤል ተኲሱ

ሕዝቦላህ፡ ኣስታት 340 ሚሳይላት 
ካብ ዶባት ሊባኖስ ናብ እስራኤል 
ከምዝተኮሰ፡ ሚኒስትሪ ምክልኻል 
እስራኤል ኣፍሊጡ።
እዚ ድማ፡ ግጭት ክልቲኦም ወገናት 

ኣብ ዝሓለፈ ወርሒ መስከረም ካብ 
ዝሕይል ንደሓር፡ ኣብ ልዕሊ እስራኤል 
ካብ ዝተፈጸሙ መጥቃዕቲ እቲ ዝሓየለ 
ምዃኑ ተሓቢሩ ኣሎ።
በቲ ደብዳብ፡ ኣብ ሰሜናውን 

ማእከላይን እስራኤል ሓያሎ ሰባት 
ከምዝቖሰሉን ኣብ ትሕቲ-ቅርጺ ድማ 
ዕንወት ከምዝወረደን፡ ፖሊስ እስራኤል 
ሓቢሩ።
እቲ ሕዝቦላህ ዘካየዶ ደብዳብ፡ 

እስራኤል ዝሓለፈ ቀዳም ኣብ 
ማእከላይ ቤሩት ዘካየደቶን ህይወት 29 
ሊባኖሳውያን ዝለከመን ደብዳብ ኣየር 
ስዒቡ እዩ ተፈጺሙ።
እቲ ሚሳይላት፡ ኣብ ጥቓ ርእሰ-ከተማ 

ተል-ኣቪቭ ኣብ እትርከብ ከተማ ፔታህ 
ቲክቫ፡ ከምኡ’ውን ኣብ ገለ ሰሜናዊ 
ከባቢታት፡ ማለት ሃይፋ፡ ናሃርያን ክፋር 

ብሉምን ከምዝወደቐ፡ ማዕከናት ዜና 
እስራኤል ሓቢረን።
ቅድሚ ሕጂ ኣብ ልዕሊ ቤሩት 

ንዝፍጸም መጥቃዕቲ ንቴል-ኣቪቭ 
ዒላማ ብምግባር ምላሽ ክህብ ቃል 
ዝኣተወ ሕዝቦላህ፡ ኣብ’ታ ከተማን ኣብ 
ጥቓኣን ኣብ ዝርከቡ ክልተ ወተሃደራዊ 
ቦታታት ሚሳይላት ከምዝወንጨፈ’ውን 
ገሊጹ ነይሩ።
ሚኒስትሪ ምክልኻል እስራኤል 

ብዛዕባ’ቲ ዝሓለፈ ቀዳም ኣብ ቤሩት 
ዝተፈጸመ መጥቃዕቲ ኣመልኪቱ 
ዛጊት ርእይቶ ኣይሃበን ኣሎ፡ እንተኾነ 
ማዕከናት ዜና እስራኤል ኣብ’ቲ እዋን’ቲ 
ንላዕለዋይ ብዓል-ስልጣን ሕዝቦላህ 
መሓመድ ሃይዳር ንምቕታል ዝተገብረ 
ፈተነ ምዃኑ ጸብጺበን ነይረን።
ኣብ ሊባኖስ፡ ብመጥቃዕቲታት 

እስራኤል ካብ ወርሒ ጥቅምቲ 2023 
ጀሚሩ ልዕሊ 3,670 ሰባት ክሞቱ 
እንከለዉ፡ ብውሕዱ 15,400 ድማ 
ከምዝቖሰሉ፡ ጸብጻባት የመልክቱ።

ፊሊፒንስ - ባርዕ ንዋታዊ ዕንወት ኣውሪዱ
ዝሓለፈ ሰንበት ኣብ ርእሰ-ከተማ ማኒላ - 
ፊሊፒንስ ብዝተኸስተ ሓደጋ ባርዕ፡ ከቢድ 
ንዋታዊ ዕንወት ከምዝወረደ ተገሊጹ።
በቲ ዛጊት ጠንቁ ዘይተነጸረ ሓደጋ ልዕሊ ሓደ 
ሽሕ ኣባይቲ ናይ ሓደ ሻውል ከምእተቓጸለ፡ 
ሰብ-መዚ ፊሊፒንስ ሓቢሮም።
በዚ ድማ፡ ልዕሊ 2 ሽሕ ስድራ-ቤታት ብዘይ 
መጽለሊ ከምዝተረፋ፡ ጸብጻባት ኣመልኪቶም።
መንግስቲ ፊሊፒንስ፡ ጠንቂ ናይ’ቲ ሓደጋ 
ንምፍላጥ መርመራታት ክካየድ ኣዚዙ ኣሎ።
ኣብ ከተማ ማኒላ፡ ኣብ ዝሓለፈ ወርሒ ነሓሰ 
ብዝተኸስተ ተመሳሳሊ ባርዕ’ውን ሰባውን 
ንዋታውን ክሳራታት ከምዝወረደ ዝዝከር 
እዩ።

